
YE AMÍTUNGISAKA. YO

MPE OMÍTUNGISAKA?

 Matondi, Ndeko. Tótikala ya kotelema mwa moke sikawa
mpo na kobondela. Sikawa, wana togumbi mitó, soki

lilómbo moko ya koloba ezali, to ya kotalisama na kotomboláká
kaka loboko, soki okolinga kotombola kaka loboko boye,
mpenza, simba kaka lilómbo na yo sikawa.
2 Tata na biso ya Likoló, tozali kobelema lisusu epai na Yo,
mpo na malómbo oyo ezali…batomboli maboko na bango na
likoló. Mpe bazali na bosenga ya biloko ebele na ntongo oyo,
Nkolo. Yo nde oyebi mpenza oyo bazali kokanisa na motema na
bango, mpamba te Ozali Liloba, mpe Liloba Esósolaka makanisi
mpe mikano ya motema. Nabondeli Yo, Nzambe na Ngolu
Nyonso, ete Óyanola na moko na moko na yango, kokokana na
bosenga na bango, wana toyebi likambo oyo, ete Okosala yango
kokokana na kondima na bango. Pesa biso kondima, wana tozali
koloba Liloba na Yo, Nkolo, tika ete Émemela bango kondima.
Sunga ngai koloba Liloba na Yo, mpamba te Liloba na Yo ezali
Solo, mpo Ékoka komema kondima mpo na kopesa eyano na
malómbo oyo. Lisusu, bato mosusu bakoki kozala awa, Nkolo,
oyo basílá kobima libanda na nzela oyo ya nkaká, oyo bazali
kotambola kati na Solo ya nzela yango te. Tobondeli, Tata, ete
likambo moko ésalema lelo, mpe éyebana, mpo bákoka kozónga
noki na nzela oyo ya boyokani lisusu ná Klisto. Mikolo ezali
koleka, mabe ekómi bipai nyonso, bato mingi bazali kokweya.
Mpe tobondeli, Tata, ete Ósala ete tóyeba Yo lelo, na kobíkísáká
babeli katikati na biso, kosáláká bikamwa. Ezali te ete Osengeli
kosala yango, Nkolo, mpo tóyeba ete Ozali Nzambe, kasi mpo
Olakaki kosala yango. Mpe toyebi ete Okokokisela biso bilaka
na Yo soki bobele tokondima yango mpe koyeba ete ezali solo.
Tosengi litomba oyo na Nkombo na Yesu Klisto. Amen.
3 Bokoki kofanda. Nazalaki kaka kozua ntango mpo na
kotánga mwa malómbo oyo ezali awa, ezali mibale to misato,
moko na yango ezali lilómbo ya libondeli. Ya solo, miswále ebele
ezali awa, oyo tokosepela ko—kobondela mpo na yango nsima na
mwa ntango, ntango tokomona ete Bozali ya Molimo Mosanto
e—ekómi na nsuka na Yango. Na ntango wana nde nakomeka
kobondela mpo na yango, ntango eyanganelo mobimba, bato
nyonso bapakolami na Bozali na Ye.
4 Bólimbisa biso ndenge to—totungisi bino, mpo bato ebele
batelemi mpo tozangi esika ya kofandisa bango. Mpe—mpe
lelo nde mokolo oyo molunge ekómaka makasi koleka mpenza,

tozokóma pene na mokama likoló na mokama ya humidité, mpe
pene na degré ntuku misato na mwambe, boye ekomi mpenza
kilo na mopepe mpe molunge makasi.
5 Mpe na ntongo ya lelo, napesaki liyebisi mpo na mayangani
mpo na lobiko ya babeli, to te…Ntina oyo nasalaka liyangani
ya “lobiko ya babeli” ezali mpo natiaka kondima na ngai na
oyo Ye alakáki. Bomoni? Sikawa, nakoki koloba te ete Akosala
yango, kasi nandimi ete nsima na koyoka Liloba na Ye mpe
kotia kondima na biso likoló na oyo Alakaki, na bongo tozali na
makoki ya kosenga bilaka na Ye mpo na lobiko ya nzoto, kaka
ndenge tosengaka Ye mpo na bilaka ya lobiko ya molimo.
6 Malombomibale tomisato oyo. Nayebi te soki basili kobanda
kotia yango na bande, to te. Ekoki kozala malamu. Ee, nabanzi
ete ezali na yango mabe te mpo bato ya libanda báyoka likambo
oyo, ezali lilómbo.

Osakolaki ete ekozala na bato moindo mi—milió oyo
bakobomama ntango…to opesaki bobele liyebisi ete
likambo yango e—ekosalema?

7 Sikawa, bomoni, nasengaka na bino ntango nyonso ete
bókebaka na oyo bozoyoka. Bomoni? Ezalaka mpenza na mingi
na yango oyo ezalaka kaka ngámbo ya bomoto. Kasi ntango
nyonso, soki likambo moko epesami, ekoloba: “Ezali YANGO
ELOBI NKOLO,” ézala na bimononeli to eloko nini. Bimononeli
na etumbelo, kati na eyanganelo, binomoko nde bosalaka yango;
ezali Nzambe te, ezali bino nde. Bomoni? Nzambe asalaka
bimononeli yango te, bino moko nde bosalaka yango, na nzela
na kondima na bino na likabo ya Nzambe.
8 Lokola mwasi oyo asimbaki elamba na Ye, Ayebaki mwasi
yango te, to mpasi na ye te, kasi mwasi yango nde asalaki
yango ye moko. Bomoni? Sikawa, oyo wana ezalaki te YANGO
ELOBI NKOLO. Ezalaki YANGO ELOBI NKOLO ntango Yesu
ayanolaki mpe ayebisaki ye ete kondima na ye ebikisaki ye. Kasi,
bomoni, bosengeli kosala kéba.
9 Te, nazalaki kaka kolobela nde Martin Luther King, na
likama monene oyo bazali na yango na Sudi, ná ba—ná bato
moindo. Nalobaki: “Soki bato wana bazalaki baómbo, nalingaki
kozua losambo na ngai mpe kokende na súdi mpo na kosunga
bango bábima na boómbo.” Nalingaki mpenza kosala yango,
mpomoto nde asalaka baombo, Nzambe te. Biso nyonso toútá na
makila moko. Biso nyonso toútá na nzete moko, ezalaki Adama.
Nzambe, na makila moko, asálá bikólo nyonso. Mpe soki biso,
langi na biso ézala mwa moindo, to moindo, to mosaka, to
motane, to ézala soko nini, biso nyonso tozali bikelamu ya Oyo-
na-Nguya-nyonso, bomoni, mpe bokeseni moko te esengelaki
kozala kati na biso.
10 Likambo yango kuna ezali nde “bokabwani ya biteyelo.”
Sikawa, nazalaki kuna na botomboki ya liboso, mpe nayokaki

yango, mpe na—nayebi eloko oyo nazali koloba. Bato moindo
bazali na biteyelo ya malamumpenza, mbala mosusu ya malamu
koleka biteyelo mosusu. Mpe, ndakisa, na Shreveport, bazali
na biteyelo ya malamu koleka biteyelo ya mindele. Kasi ezali
likanisi ya moto oyo azali kopémela bango ete basengeli kokende
mpe kosangana elongo. Likanisi yango, nakanisi ete elingaki na
yango kozala mabe te, kasi lokola bato bazali kotelemela yango,
bato oyo ya súdi, na bongo, ekosalampenza eloko nini ata bongo?
11 Mpe nakanisi ete Martin Luther King azali na mpémela
ya ba-Communiste, yango ekomema pene na bato milió na
motambo ya liwa mpenza. Bomoni? Nalobi te ete Nkolo
nde ayebisaki ngai yango. “Ngai” nandimi bongo, bomoni.
Mpe nandimi ete esengelaki kosalema te. Nakanisi ete bato
basengelaki kozala Baklisto mpe kondimana bamoko na
bamosusu lokola bandeko. Mpe, kasi nakanisi ete kaka mpo
na…
12 Etats-Unis oyo, bokulaka oyo ya sikawa elobi na ngai ete
nakoki ata kosinié chèque te, oyo—oyo ezali…oyo bapesi na
ngai moko. Bomoni? Wana ezali makoki ya mobeko-likonzi oyo
babotoli ngai, kasi násala nini mpo na yango? Nakokende kaka
liboso, esili. Bomoni? Mpe esengeli koleka na système mosusu
liboso ngai, lokola mwana-mboka ya Etats-Unis, nákoka kozua
mbongo na chèque, esengeli koleka na nzela ya losambo oyo, soki
te, nakoki kozua mbongo yango te. Bomoni? Kasi ezali malamu
te. Ezali libanda na mobeko-likonzi. Kasi násala nini—nini mpo
na yango? Elokomoko te.Mokongoli mpako ya awamoto alobaki
na ngai ete nakoki kosala yango te, na bongo, ee, ezali yango
mpenza. Soki ezali bongo, násala nini kasi. Kotika yango kaka
bongo.
13 Nakanisi ete esengelaki kozala ndenge moko, ete mo…ete
bandeko na ngai ya moindo, mibali ná basi, na Súdi basengelaki
kozua mandóki te mpo na kobundisa bandeko na bango ná
bamosusu mpo na likambo ya moke ya ndenge wana. Oh,
ekosala nini soki bokei na biteyelo wana to mosusu? Namonaki
mwasi moko ya moindo ya kitoko na ntongo oyo bazalaki…oyo
batombokaki kuna na Shreveport, mpe motei moko ya mobange
ya moindo azalaki kokóba koloba na ba-milice, ete: “Tika ngai
násolola na bango.” Na bongo azalaki mobange moko mosantu,
atelemaki wana mpe alobaki: “Nayóká naino nsoni mpo na lángi
ya loposo na ngai te.” Alobaki: “Mokeli na ngai asalaki ngai
ndenge nazali, mpe natikálá koyokela yango nsoni te, kasi, kino
na ntongo oyo.” Kasi alobaki: “Ntango nazali komona bino,
bandeko na ngai, kosala boye,” alobaki, “boye nayoki nsoni ya
kozala moto moindo.” Ba-milice yango babótolaki ye maloba,
bazalaki kogángela ye.
14 Bongo mwasi moindo moko ya kitoko, ya mayele mingi, ya
kitoko mpenza, atelemaki, oh, azalaki na mayele mingi mpenza.

Alobaki: “Likambo ya liboso, nalingi na ngai te ete mwasi ya
mondele átángisa bana na ngai.”

Balobaki: “Mpo na nini?”
15 Alobaki: “Mpo akolandela mpenza te likambo ya bana
na ngai ndenge…molakisi ya moindo akosala.” Mpe alobaki:
“Bótala biteyelo na biso awa. Mpo na nini bozali kogánga
boye?” Alobaki: “Biso tozali na ba-piscine ná biloko ya ndenge
na ndenge na biteyelo na biso, mpe bango bazali na yango te
kuna.” Alobaki: “Sikawa, mpo na nini bozali kogánga boye?”
Bagángaki mpe babótolaki ye maloba, bomoni.
16 Likambo yango epemelami na eloko oyo esengeli te, bomoni,
bomoni, bango, bato yango. Mpe yango nde ntina nalobi bongo,
ezali te ete lisakoli moko e—ezali na ntina na yango. Nazui eloko
moko te uta na Nkolo likoló yango. Mpe bóndimisama sikawa:
soki nalobi likambo moko uta na Nkolo ndenge wana, mpo na
koyebisa bino, ezalaka ntango nyonso…Ngai moto nazoloba
sikawa. Kasi ntango Ye alobaka, nalobaka: “Ezali ngai te, ezali
YANGO ELOBI NKOLO.” Mpe nakoki koloba yango te kino Ye
áyebisa ngai. Nakoki kozala na libunga namobimba namakanisi
na ngai na ntina na Martin Luther King. Nayebi te, nakoki
koloba te. Wana ezali kaka ndenge ngai namoni. Nyonso oyo
epesaka mobulu, yango nde eloko oyo esengeli kozala na ntango
ya nsuka. Mpe nyonso wana epémelami na Satana, mpo na
kopanza bomoko na biso ná nyonso oyo tozali na yango, nyonso
oyo eyaka ndenge wana. Na bongo nazali na ngámbo ya bato
wana kuna na súdi, bókanisa ata moke te ete nazali na ngámbo
na bango te. Na—nazali na ngámbo ya bonsómi ná nyonso wana,
kasi bato bakómi naino ndenge wana te sikawa. Kasi, oyo yango
ekosala, nabanzi ete ekobandisa botomboki mosusu, soki moto
moko apekisi yango te. Bomoni, ba-Communiste nde bazali
kosala katikati na bato yango.
17 Nazalaki na Afrika ntango basalaki ndenge moko. Bomoni?
Mpe nayebi ete ba-Communiste nde bakótaki kuna mpo na
koyebisa bato ya moindo wana ete: “Oh, bozali boye na boye to
boye. Bozali boye na boye to boye.” Mpe na mbala moko, esalaki
ete bato nkóto na nkóto bábomama. Mpe bakómaki wapi? Epai
moko te, bomoni, epai moko te.
18 Mpe na—nalingaka bomoi ya bato. Tósalela Nkolo. Bokonzi
na biso ezali na Likoló; etali oyo esalemaka awa te. Na ntango
nyonso oyo tozali na biloko ya kolia, ya komela, mpe oyo tokoki
kozala na yango, tokoluka lisusu nini? Bomoni? Boye, nayebi oyo
yango ekozala. Na—namoni ete ebótaka na yango kaka mobulu.

Sikawa, motuna mosusu ezali awa.

Yoane Mobatisi, ntango akútanaki na Yesu, bomoni, mpo na
nini Yesu alobaki: “Mpamba te, ebongi na biso ete tókokisa
makambo nyonso ya boyengebene”? Elingaki koloba nini?

19 Ee, nakanisi lisusu Molakisi Roy Davis, mo—mo—moninga
na ngaimokompenza, oyo abátisaki ngaimbala bobelemoko oyo
nabátísámá. Alobaki ete Yoane alingaki koloba, namikaniseli
oyo bateyaka na eteyelo na bango, alobaki: “Yoane ayebaki ete ye
moko atikáláká kozua libatisi te, boye a…Yesu. Yoane andimaki
ete Yesu ábatisa ye.” Ee, oyo wana, na—nandimanaka ná mo—
molakisi monene yango te na esika wana.
20 Ezali te mpo na kotelemela ye, kasi mpo na bolingo ya
Bosolo, nakoki koloba boye. Te, ezalaki na bato mibale wana,
bakambi mibale ya ntango yango, Masiya ná mosakoli na Ye
bakutanaki na mái. Sikawa bóbosana te, Yoane azalaki kobátisa
mpo na bolimbisi yamasumu te, kasi mpo na kobóngolamotema.
Mpo na bolimbisi yamasumu te, mpombeka epésamaki naino te,
bomoni, Mbeka ezalaki te. Mpe Mbeka eyaki epai na ye na kati
ya mai. Sikawa bótala. Ntango Yoane atómbolaki miso, amonaki
Yesu mpe alobaki: “Ngai moto nasengeli kobatisama na Yo. Mpo
na nini Yo oyei epai na ngai?”
21 Yesu alobaki: “Tika ete ézala boye,” mpe ezalaki bongo.
“Tika ete ézala boye, mpamba te ebongi na biso, to etindami
na biso, kokokisa makambo nyonso ya boyengebene.” Na bongo
Yoane, lokola mosakoli oyo Liloba na Nkolo eyaki epai na
ye, Eyaka bobele epai na mosakoli. Yoane, lokola mosakoli,
asósolaki ete oyo wana nde ezalaki Mbeka. Mpe kokokana na
Mobeko, ezali ete mbeka esengelaki kosukolama liboso épesama,
yango wana abátisaki Ye. Bomoni? Alobaki: “Mpamba te ebongi
na biso ete tókokisa makambo nyonso ya boyengebene.” Mbeka,
oyo Ye azalaki, esengelaki kosukolama na kati ya sáni liboso
épesama lokola mbeka. Mpe Yesu azalaki Mbeka; mpe Yoane
ayebaki yango, mpe ayebaki ete Asengelaki kosukolama liboso
álakisama. Mpe mbala moko nsima na yango, Alakisamaki na
bato mpo na kosámbisama mpe Azalaki Mbeka mpo na bomoi
ya bato nyonso. Nkolo ápambola bino.
22 Sikawa tokozua Liteya moko ya mokuse, mpe natii motema
ete Nkolo akopesa biso mapamboli na Ye. Sikawa, mbala
mosusu, soki nazongi…Nazokende na mpóso oyo ekoya mpo
na komema bana na lói ya moke na bangomba. Na nsima
soki na—soki nazongi na ntango malamu, tozali na mposa
ya koteya na ntongo ya Lomingo oyo ekoya, soki epesameli
ndingisa na Nzambe mpe na mokengeli awa. Tokoyebisa bino
na mpóso oyo ekoya, bino baoyo bozalaka libanda na engumba,
na nzela ya mokanda. Nalingi kolobela likambo oyo etali ntina
oyo tondimaka makambo oyo tondimaka na ntina na Klisto,
mpo na nini esengeli kozala lolenge oyo, mpe ekoki kozala
ndenge mosusu te. Bomoni? Mpe kotalisa yango polele na
Makomi. Sikawa, soki Nkolo alingi. Soki nakokoka te, nakoluka
koya kotala bino na eleko-ya-malíli oyo to na eleko-ya-moí-
makasi oyo ekoya, ntango tokozonga, soki Nkolo aúmeli. Sikawa
tozozonga epai na biso na Arizona, mpo tókoka kotia bana na

eteyelo.
23 Sikawa, na ntongo oyo, liboso tóbondela mpo na babeli,
tokotánga eteni ya Liloba na Nzambe. Mpamba te, toyebi ete
soki ná Liloba oyo te, ekoki kosalema te, eloko moko te ekoki
kosalema. Bobele Liloba nde ekoki kopesa mapámboli oyo
tozosenga mpo na babeli ná bato ya bosenga. Nalingi kotánga
eteni moko sikawa, na Petelo ya Liboso, mokapo ya 5, kobanda
na molongo ya 1. Na nsima na Buku ya Baebele, nalingi kotánga
Baebele 2:2-4.

Na bongo, nabondeli bampaka kati na bino, ngai
mpaka ná bango elongo, motatoli na mpasi na Klisto,
mpe mokabwani na nkembo elingi komonisama:
Nabondeli bino ete bóbatela etónga na Nzambe kati na

bino, bóbatela bango na kopúsama na makasi te, kasi
na mitema malamu lokola elingi Nzambe; mpo na kojua
lifuti te, kasi mpo na kopesa mpamba;
Lokola mpo na kojala bakonji likoló na libula na

Nzambe te, kasi lokola bandakisa na etónga.
Wana ekomonana Mokonji Mobateli-mpate, bokojua

motóle na nkembo mokobeba te.
Bobele bongo, bino bilenge, bótosa mikóló. Nzokande,

bino nyonso bólata te…bólata ezaleli na komikitisa
na kati na bino: mpo ete Njambe akotemelaka bato na
lolendo, nde akopesaka basokemi ngolu.
Na bongo bomisokisa…na loboko na Njambe makasi,

ete átombola bino na ntango eponi ye:
Bóbwaka epai na ye makambo majali kotungisa bino;

jambi, ye amitungisaka mpo na bino.
24 Mpe na Baebele, mokapo ya 2, totángi Maloba oyo. Sikawa
nazobenda mpo na kopesa liteya yango “kobwaka mitungisi na
bino.” Nazali…Motó ya liteya na ngai ezali: Ye Amítungisaka.
Yo Mpe Omítungisaka? Nalingi kotánga eteni oyo sikawa, wana
bozali kozua Baebele 2, mpo bókoka komona ndimbola ya—ya
solosolo yaMaloba oyo, oyo yango, oyo eteni yango elingi koloba.

Yango wana, ekoki na biso kotia motema na etingia
koleka na makambo masili biso koyoka, ete topengwa
na njela te.
Jambi soko liloba lisakolami na minoko na banje e—

ebongaki, mpe mabunga yonso mpe nkanja yonso ijuaki
etumbu na sembo;
Biso mpenza tokokima boni soko tokotia mitema na

lobiko monene boye te; esakolamaki liboso na Nkolo,
mpe elendisami mpo na biso na bango bayokaki ye;
Njambe atatweli…yango, ná…bilembo mpe na

bikamwiseli, mpe…misala na nguya na motindo na

motindo, mpe mpo na makabo na Molimo Mosanto
makabolami pelamoko ekanaki ye?

25 Nalingi kosalela motó ya liteya oyo, ete: “Ye amitungisaka.”
Mpe, “Bongo yo?” Ntango Azalaki awa na mokili, Azalaki
komitungisa mpo na bato. Likanisi yango eyeli ngai na makanisi
liboso náteya to nábondela mpo na babeli, kozanga koyeba
lolenge ya—ya molongo ya mabondeli oyo tokosala.
26 Na, na…liboso, mpe mpo na kopusana na likamabo oyo,
eyanganelo esengeli kopakolama na kondima. Yo—yo, soki ozali
na kondima te, na bongo ezali—ezali ata na ntina te ete óya mpo
tóbondela mpo na yo, mpo ekosenga kondima na yo ná kondima
na ngai elongo; kondima na ngai mpo na kondima Ye, kondima
na yompo na kondima Ye. Boye, tóbosana yango te sikawa, wana
nazali kokende liboso. Tosengeli kozala na eloko oyo ezalaka
mpenza, nalingi koloba ndangá, oyo tokoki kofandisa kondima
na biso likoló na oyo tozoluka kosala. Mpamba te soki moto
alingi kosala likambo nyonso oyo azali na mposa ya kosala,
zángá kondima oyo ekoki, akokweyisama mpenza. Kasi soki
akoki kosala yango ná kondima oyo ekoki, na bongo akolónga
mpenza soki likambo yango elóngobani namokanompemwango
ya Nzambe mpo na kosala yango.
27 Sikawa, nazalaki kokanisa ndenge Ye amitungisaka.
Na mpokwa eleki, na lolenge moko boye, na kokamwa,
nakambamaki na Molimo Mosanto: Ntango nazalaki kozela
ete bato báya kosunga Ndeko Wood mpo na kotia re—remorque
oyo autaki kotonga na nsima ya motuka na ye ya monene,
nayebaki te mpo na nini nazalaki koluka moninga na ngai ya
malamu, Ndeko Evans, mpe nakendeki, nakotaki na autoroute,
kutu, mwasi na ngai ná libota na ngai oyo bafandi awa,
bayebi ete ezali solo, mpe na lolenge moko boye, na kokamwa,
nabalukaki mpe nazongaki na esika moko, na motel moko.
28 Mpe, oh, esepelisaki motema na ngai mpenza komona
baninga na ngai ebele basangani wana, pene na miníti mibale
kaka, na lolenge nzela etondaki, mituka ekokaki lisusu koleka
te, baninga ya solosolo, bayaki na mituka na ntaka ya ba-
kilometre nkama na nkama, bautaki na Georgia, na Tennessee,
na Alabama, mpe zinga-zinga, kaka mpo na—mpo na koyoka
liteya. Na bongo likanisi yango eyelaki ngai na makanisi: “Na
bongo náloba nini na bato yango, koyebáká na Mokolo ya
Kosambisama, nakosengela kosamba mpo na oyo nakoyebisa
bango?” Ngai mpe na—nalingaka bomoi ya nkembo oyo ekoya,
mpe na—nazali na mposa ya kozala kuna.
29 Na bongo na kokamwa, nakendeki na esika oyo nabalukaki
na lolenge moko ya ndenge. Na esika ete nábaluka wana,
nakendeki mosika mpo na kobaluka. Miinda engengaki likoló
na balingani mibale oyo bazalaki libanda, bilenge basi mibale
ya kitoko, oyo naútaki kobalisa ná bilenge batei mibale ya

kitoko. Mpe Satana, nsima na ye komona mo—motei yango,
moko na bango lotomo na ye ekendeki liboso mpe abálánaki
na mo—molingami ya bomoi na ye awa na etumbelo oyo.
Bakendeki na esengo na mobembo na bango ya libala, mpe—
mpe moyini apumbwelaki elenge mobali oyo. Nazoloba likambo
oyo mpo na kotalisa eloko oyo nazoloba: “Ye amitungisaka
mpenza?” Na lolenge moko boye, ná kondima oyo eboyaka
koloba “te,” babalukaki mpe bazongaki awa, bayebaki, wana
basilaki kokóma mosika mpenza na (mosika na esti), esika
moko awa, na mobembo na bango ya libala, bazongaki mpe
bafandaki, bazalaki kozela. Mpe nakótaki, elenge mobali moko
kitoko mpenza; mwasi na ye afandaki libanda, bazolela, ye ná
mwa moninga na bango. Mpe mobali mosusu ná ndeko mosusu
azalaki koya, mbangu, ye azali moninga ya elenge mobali oyo,
alobaki: “Oh, Ndeko Branham, likambo boye na boye esalemi.”
30 Nakendeki wana mpe namonaki elenge mobali ya kitoko
yango afandi wana, na bomoi na ye ya likoló koleka, mokambi
ya bilenge mibali, afandaki wana, mpe Satana akangáki ye.
Ayebaki ata moke te, kasi nasembolaki loboko na ngai (ya
mwasi) mpo na kopesa ye mbote na loboko na ye (ya mobali),
mpo na kotala soki maladi moko ebétaki ye. Kasi elembo ya
koningana esalemaki te. Nautaki kobima na biró epai nazalaki
kobondela, kokila bilei mpe kotálela Nkolo, epakweli ya Molimo
Mosanto ezalaki wana, mpe yango nde Ekambaki biso, bomoni.
Na nsima ya komona elilingi ya moindo likoló na ye, nalobaki
ata moke te eloko oyo nazalaki kosala, kasi na mwa ntango
moke mpenza, nyonso esilaki, malili na maboko na ye esilaki,
akómaki kogánga mpe kokúmisa Nzambe, eséngaki miníti
moke mpo makanisi na ye ézonga. Mpe tala bafandi awa na
ntongo oyo, bafandi na kati ya eyanganelo. Bomoni ndenge
Satana azalaki koluka kobulunganisa elenge mobali yango, na
kokóbáká koyebisa ye likambo moko ya tapalé oyo asengelaki
kolongola, Molimo Mosanto ayebaki yango, mpe namonaki
yango na emononeli ya Nkolo. Kasi Nzambe amitungisaki mpo
na moto yango. Nzambe amitungisaki mpo na elenge mobali
yango.
31 Madame moko a—auti kokota awa kala mingi te, namoni
ye afandi awa na nzela, azangi…bauti kopesa ye esika ya
kofanda na lolenge moko boye, mpe afandi. Alobaki: “Mibu
libwa, Ndeko Branham, naluká kokútana na yo.” Mpe alobaki:
“Nazali mpenza komitungisamingi! Nayei awa nsima na ntango,
mpe nakokaki ata kozwa kálati ya mabondeli te mpo na kokóta
na molongo.”
32 Billy, na ntembe te, mosala na ye ezalaka ete ásenzela mpo
nátungisama te, kotisa mpe kobimisa ngai. Bózuaka Billy mabe
te, bayangeli misolo bato bapésá ye mosala yango. Mpe soki asali
yango te, nakozala mpe na makoki ya kokoma na molongo ya
mabondeli te, ya kokota awa. Bóyebaka yango. Bomoni, système

moko esengeli kozala na nyonso oyo tozosala. To—tosengeli
kozala na yango, bomoni. Kasi azalaki koloba: “Yaka, papa, sálá
noki,” ndenge wana.
33 Madame yango azóngaki nsima. Mpe alobaki: “Ndeko
Branham, nazali bobele na liloba moko ya koyebisa yo.”
Nazalaki ya kotelema wana, emononeli moko eyaki na ntina na
elenge mwasi kitoko oyo, namonaki ete azalaki na mokumba na
motema. Mpe azalaki komeka kosala mosala mpo na komísunga
na bomoi. Mpe likambo moko ya monene esalemáká kala, kala
mpenza, na ntango ya baboti na ye, yango nde esaláká ete
likambo monene yango ékómela ye, mpe Nkolo Yesu amonisaki
yango, mpe alakisaki oyo yango ezalaki. Mpe kaka wana,
na ntango moko moke, Alongolaki yango na mwasi yango.
Akendeki na ye na esengo. Sikawa, afandi awa na eyanganelo
elongo na biso sikawa, ná esengo, ná mpisoli, wana azali
kopangusa miso na ye sikawa, koyebáká ete solo ya likambo
yango eyebanaki. Mpe mama moke yango, ya motema likoló-
likoló, oyo azalaki mpenza na motema likoló-likoló na lolenge
ete ayebaki te nini kosala, mpe akómaki kokanisa ete abeli
liboma, ete Molimo Mosanto azalaka te, mpe oyo nde mokolo
na ye ya nsuka. Amekaki mibu libwa mpe akomaki mpenza na
nsuka ya kolikya, Nzambe amitungisaki mpo na mama moke
yango, oyo moto moko te azalaki komitungisa mpo na ye.
Bomoni? Ntango nini oyo! Amitungisaka mpenza.
34 Ntango Azalaki awa na mokili, ndenge nalobaka, Azalaki
komitungisa mingi mpenza mpo na bato na lolenge ete Azalaki
kobikisa babéli na bango, kobóndisa mitema na bango, koyebisa
bango makambo na oyo etali e—esika oyo Akokende kobongisela
bango, mpe ete Akoya lisusu mpo na koyamba bango epai na Ye
moko. Azalaki komitungisa mpo na bango. Mpe bótala, Azalaki
komitungisa mingi mpenza na lolenge ete, ntango Ayebaki ete
Asengelaki kokende mpo na kopesa biso likambo ya motuya
oyo, Alobaki: “Nakotika bino bitíké te, kasi Nakotinda Molimo
Mosanto, mpe Ye nde akokóba kobatelela Ngai bino,” kino
Akozonga. Moto moko te amitungisaka lokola Yesu. Lokola
Ayebaki ete nzoto na Ye, lokola Nganganzambe Mokonzi, na
mosala ya molobeli oyo Azosala sikawa, Nzoto yango esengeli
kozala liboso ya Bozali ya Nzambe ntango nyonso, mpo na
kolobela bato, ete Nzambe ámónaka masumu ya mosumuki te;
Amonaka bobele Makila ya Mwana na Ye Moko. Mpe koyebáká
yango, Atindaki Molimo Mosanto ákoba kobóndisa bato na
Ye. Amitungisaka nde? Na ntembe te, Amitungisaka. Sikawa,
Asengelaki kokóba komitungisa mpo na bato, bato na Ye awa
na mokili, na lolenge moko oyo Azalaki komitungisa mpo na
bango ntango Azalaki awa. Mpamba te Alobaki na Santu Yoane,
mokapo ya 15, soki bolingi ko…nazali na makambo nakomaki
awa, ná Makomi oyo epai nazolobelela, Santu Yoane 15:26 mpe
27.

35 Namoni ete mingi kati na bino bazali kokoma Makomi
yango. Boye, nakoki kolobela yango soki boyebi yango te, mbala
mingi, na Makomi yango. Nakomaka Makomi yango, na bongo
nayebaka oyo nazolobela uta na yango, mpo ezalaka ntango
nyonso na kati ya Liloba na Nkolo. Bomoni?
36 Alobaki, ntango Molimo Mosanto akoya, Ye oyo Tata
akotinda na Nkombo na Ye, Akotatola na ntina na Ye. Na elobeli
mosusu, Akosala likambo moko oyo Ye asalaki. MolimoMosanto
kosaláká na nzela na tabernacle oyo Asilaki kobulisa, Akosala
likambo moko oyo Ye asalaki. Sikawa, yango esengelaki kosala
nini mpo na biso! Na bongo, toyebi ete katikati na biso mpenza
lelo, tozali na mobóndisi moko yango, Nkolo Yesu, na lolenge
ya Molimo Mosanto, mosala mosusu oyo Nzambe Ye moko azali
kosala kati na yango.
37 Azalaki Libóndisi mpo na Yisraele ntango bazalaki
kotómbola miso mpe komona Likonzi na Móto, mpe koyoka
mosakoli koloba Maloba oyo ezalaki solo, mpe Nzambe azalaki
kotatola Yango. Yango nde ezalaki Libóndisi na bango.
38 Azalaki Libóndisi ntango Azalaki awa na mokili lokola
moto, Nzambe akómi mosuni. Nzambe komimonisáká Ye moko
mpe komitalisáká Ye moko na nzela na—na Moto moko, Klisto
Yesu, Oyo alakaki ete “Misala mizali Ngai kosala, bino mpe
bokosala yango. Mpe Nazali kokende epai na Tata, mpe
Nakotinda lisusu Molimo Mosanto, Oyo ekozala Ngai na lolenge
ya Molimo. Mpe Nakozala elongo na bino, mpe Nakofanda kati
na bino. Mpe makambo moko yango mpenza oyo Nasili kosala
awa, Molimo Mosanto akosala yango lisusu na Nkombo na Ngai,
ntango Akoya.” Bomoni? Yango wana Alobaki: “Koloba mabe
mpo na kotelemela Yango” sikawa, nsima na mbeka kopesama,
ezali lisumu oyo elimbisamaka te, “kotuka Molimo Mosanto.”
39 Mpe Akosala yango ndenge moko, na ndenge oyo tokoyeba
soki yango ezalaki libóndisi lokola ya mokili, soki tokoyeba ete
ezalaki libóndisi ya mobange moko boye, oyo akokaki kozinga
biso na maboko mpe koyamba biso mwa moke mpo tómiyoka
malamu, to—to elobeli moko ya likindo ya denomination moko
oyo ekoki koloba “sikawa okómi moto na biso, mpe biso nde
tozali na yango; mpe kokóma moto ya bamosusu te, mpo bazali
na yango te.”
40 Alobaki yango polele mbala moko mpenza, bomoni:
“Akoloba na Nkombo na Ngai. Misala mizali Ngai kosala, bino
mpe bokosala yango, ntango Akozala likoló na bino.” Bomoni,
Akobóndisa na lolenge moko, na kolímbísáká masumu na biso
nyonso, kobíkísákámaladi na biso nyonso, mpe kolobáká na biso
na ntina ya libóndisi ya Bokonzi oyo ekoya. Bomoni, Ye moko
azomitalisa polele katikati na biso, ndenge Nzambe amitalisaki
Ye moko katikati na biso na nzela na Yesu Klisto. Mpe na—na
Timote ya Mibale…Timote ya Liboso 3:16, ekomami lolenge

oyo, na ntina na Nzambe: “Na ntembe te, tosósoli ete libombami
ya bosantu ezali monene, mpamba te Nzambe atalisamaki polele
kati na nzoto.” Tomonaki Nzambe kati na nzoto. Yango nde
ezalaki libóndisi ya Nzambe, mpo na koyeba ete Ayaki mosika
boye (Amitungisaki mingi mpo na biso) na lolenge ete Akómaki
moko na biso. Nzambe oyo atalisami kati na nzoto. Moto mosusu
te, kasi Nzambe Ye moko!
41 Sikawa mpo na kokóma lisusu pembeni koleka, Atindi
Molimo Mosanto mpo átalaka likambo ya mabóndisi na biso,
mpe Afandi kati na biso. Oh, Atalaka mpenza makambo na biso!
42 Sikawa, tosengeli kokende na eteni mosusu ya Makomi, to
na likanisi mosusu mpo na kofandisa likambo oyo malamu.
Liboso nákende, nakoki koloba boye: bato nyonso bazalaka na
Mobóndisi oyo te. Bango, bazalaka te, bazalaka na Yango te.
Boye, ntina oyo bazalaka na Yango te, ezali mpo bandimaka
Yango te. Ezali mpo na bango, kasi bandimaka Yango te. Sikawa,
nabanzi ete bozali bato ya molimo mpenza mpo na—mpo na
kosósola oyo nazoloba. Bomoni? Nazoloba na lisanga ya bato
oyo tokobondela mpo na bango nsima miníti moke. Mpe tozali
na Libóndisi oyo kati na Molimo Mosanto oyo etindami mpo
na kozala Mobóndisi, kasi bato nyonso bakoyamba Yango te.
Bandimaka Yango te. Bomoni? Bango, mpo na yango, na bongo
bazuaka libóndisi na bango uta na lisungi mosusu, na banzela
mosusu. Soki balingi koyamba te Mobóndisi oyo Nzambe apesi,
na bongo basengeli koluka mobóndisi mosusu, bomoni, mpo
okoki kobika te kozanga eloko oyo osengeli kobika mpo na
yango.
43 Mpe nabanzi etemoko namoko na bino azali kososola yango,
koleka mingi bino baoyo tokobondela mpo na bino, baoyo bazali
komiyoka malamu te na ntongo oyo, baoyo bazali na maláli oyo
mbala mosusu minganga bakoki kosalisa te.
44 Tondimaka ete minganga basungaka bato. Nandimaka ete
Nzambe abikisaka na nzela ya mayele ya minganga. Nzambe
abikisaka na nzela na lipaso. Nzambe abikisaka na nzela na
lisosoli. Nzambe abikisaka na nzela na bolingo. Kaka mwa
Bolingo moke ekoki kosalisa na makambo mingi. Moto moko
ázua mobulu, lakisá ye kaka ete ozali komitungisa mpo na
ye. Bomoni? Nzambe abikisaka na nzela ya bolingo. Nzambe
abikisaka na nzela ya libondeli. Nzambe abikisaka na nzela ya
bikamwa. Nzambe abikisaka na nzela ya Liloba na Ye. Nzambe
abikisaka! Ézala ata na euteli nini, Nzambe abikisaka na nzela
na yango. Nzambe nde abikisaka, mpamba te Alobaki: “Nazali
Nkolo oyo abikisaka maláli na yo nyonso.” Boye, nyonso wana
esengelaki kosala elongo, mpe bato ya ntómo ndenge na ndenge
basengelaki kosala elongo mpo na yango. Bomoni? Sikawa, kasi
bazosala yango te, mpo mbala mosusu bapekisamaka kozua
ngámbomoko boye ya Liloba na Nzambe, mpo ba-dénomination
na bango epesaka bango nzela ya kosala yango te. Kasi yango

epekisaka Solo te, kaka ndengemoko, Nzambe akóbaka kobikisa
kaka ndenge moko.
45 Boye, balukaka libóndisi na maziba mosusu. Tólobela liboso
oyo etali elimo.
46 Tomoni ete bato mingi balukaka libóndisi na komela
masanga. Boyebi, tozalaka na elobeli moko oyo eyebani mingi
mpenza katikati na biso lelo, ete—ete batei mingi bamelaka
mbala mosusu liboso bámata na eteyelo, bamelaka verre moko
ya—ya—ya masanga makasi ya kolángwisa. Tosilá komóná batei
na etumbelo, kotenga-tenga na nsé ya kwíti ya masanga ya
makasi. kasi e—esengelaki kosalema te. Esengeli kosalema
te. Ezali mpo mbala mingi, tokoki kokweisaka moto yango,
na ntango oyo ntango mosusu tosengelaki kosala bongo te,
tosengelaki nde koluka koyeba kpókóso yango ezali nini. Mingi
kati na bango bazalaki balángwi masanga liboso bábóngola
motema. Mpe tomonaka ete soki bakómi ndenge wana, ezalaka
nsóni mpe mpámela. Kasi ezali mpámela ndenge moko ná
kobuka lokuta, koyiba, to kolúla basi, to likambomosusu nyonso
oyo ekomami na kati ya mibeko. Bomoni? Mpe ntango mosusu
moto moko abótámá na bilúlela, mpe amonaka ba-striptease ya
mikolo oyo na balabala, kolakisa nzoto bolumbu,mpe a—azalaka
ntango nyonso na kpókóso. Bomoni? Ye, moto yango abótámá
ndenge wana. Sikawa, oyo asengelaki kosala, motei oyo amelaka
masanga…
47 To mwa—to mwasi oyo amelaka makaya, to, oyo alátaka
mabé, kolukáká libóndisi na ndenge nzoto na ye ezali kitoko,
mpo azalaka na mposa ete mibali bátala ye. Ntina mosusu ezali
te. Azali na mwa liboma ya moke. Bomoni? Mwasi moko te,
ná bomoto, oyo bongó na ye esalaka, akoki kolongola bilamba
liboso na mibali. Bomoni? Ntina ata moko te ezali mpo na
yango. Kasi basi oyo balukaka kosala yango, bilenge basi ya lelo,
oyo babimaka na balabala, bazalaka mpenza…Ee, bólimbisa
elobeli yango. Mpe bóbosana te, bande oyo ezali bobele mpo na
bato oyo awa te, ekendeke na mokili mobimba. Bomoni?
48 Mpe mwasi oyo—oyo akolongola bilamba na ye, mpo ayebi
molunge ezali makasi. Abimi na moi, bolumbu, na nsima abimi
lisusu ná bilamba na nzoto, eloko nini epesaka mpio koleka? Ba-
Indien kuna epai ya ba-Papagos ná ba-Navajos; koleka mingi
ba-Papagos oyo ya mboka mpenza, basi yango babimaka ná
babulangíti ya minene na nzoto, mpe bafandaka kuna na nsé
ya moi mpo na kozua mpio. Mpo na nini? Babimisa motoki,
mpe mopepe oyo epepaka epesaka mwa mpio, bomoni. Mpe basi
oyo bazalaka na ntina mosusu te, kaka…Bayebaka yango te,
basósolaka yango te. Nazoloba te ete basálaka bongo. Mingi kati
na bango bazali basi malamu, mpe nazali koloba yango te mpo
na kozanga limemia. Nazoloba yango mpo na—mpo na komeka
ko—ko—kolamusa bango. Bomoni?

49 Ezali bobele Satana, bomoni. Bóyebaka ete mibali, ntango
bamonaka makambo ya ndenge wana, ebéndaka bokebi na
bango kino ba—balelisaka ba-piné mpe babétaka siflé lokola
ba—ba—bambwa ya zamba. Mpe—mpe—mpe basalaka bongo
mpo na nini? Basi basalaka bongo mpo mibali básala yango.
Mpo na nini bobimaka, mpenza na ngonga ya molunge makasi,
na ngonga ya minei na nsima ya midí, mpo na kokáta pelouse,
ntango bato bazali kouta na mosala ná makambo ya ndenge
wana? Elakisaka ete ezali molimo ya boléma. Mpe nayebi ete
mingi kati na bango bakoki kozala na mayele ya bongo milio
ebele koleka oyo ya ngai, Kasi ngai namekaka mayele na bino ya
bongo ná Liloba ya Nzambe mpe namonaka oyo yango epesaka.
Bomoni? Wana ezali mayele ya mikolo oyo, kasi ndangá mpenza
ná bambuma ya bomoi etalisaka yango polele. Boye, balukaka
kozua libondisi ná makambo wana.
50 Mingi kati na bango balobaka: “Ee, ngai nasalaka bongo
te.” Kasi balátaka bilamba ya kobenda bokebi mpenza kino
balukaka kozala na ndenge ya mikolo oyo koleka mwasi oyo
akofanda pembeni na bango na losambo na ntongo ekolanda,
akolata ekoti ya kitoko koleka to bilamba ya mwa kitoko koleka,
mpo azali na makoki ya kosómba yango. Bomoni? Bomoni,
lisumu ekendaka mosika kuna mpenza. Mpe balukaka libondisi
na kosáláká bongo. Mpe bazalaka na…
51 Esili kokóma mpenza likambo moko ya monene kino ebeti
mpenza ekólo mobimba, kaka ekólo te, kasi mokili mobimba.
Nakokaki koloba makambo mingi awa, kasi, mpo na kowela
ntango, mosala ya kobondela mpo na babeli ezali koya, Na—
nakokaki kolobela yango na bolai, kasi nakosala yango te.
Nandimisami ete bokosósola oyo nalingi koloba. Likambo oyo,
esili kobéta mokili ya politiki, bomoi ya politiki, bomoi ya
biyenga, bomoi ya bizaleli ya ekolo, ya bato na mokili mobimba.
Ekómi na esika oyo moto alingi kokóma moí-politiki kaka mpo
na lokumu ya kozala moí-politiki. Azali na mbongo mingi,
bakoki ko-voté ye, akoki kofuta mbongo mpo bálekisa ye na
masini ya vóte, mpe—mpe bongo na bongo, kakampo na lokumu,
mpe esengaka ba-milió na ba-milió ya ba-dollar, bomoni, kaka
mpo na lokumu ya kozala moi-politiki ya monene. Oyo nalobi
ekoki mpenza, boyebi eloko oyo nazolobela.
52 Mpe bomoi ya bato na lisanga! Bato bazali koluka kosangana
kati na bozoba oyo ya bomoi ya bato na lisanga. Bóloba na ngai
te ete mokili ezali na boléma te, mpe kosala ndenge ezosala.
Ezali mpenza bongo. Na ntembe te. Ekomi mokili moko ebeli
motó. Mpe bobele na ngolu ya Nzambe nde tokokima yango.
Bótala, kati na bomoi oyo ya bato na lisanga, bato bakómi na
esika oyo ba—basali masangá ya mike-mike, bakóti kuna mpe
bamilobelaka: “Biso toleki lisanga mosusu wana.” Bomoni? Mpe
ekómi kosalema kaka bongo. Mpe ekómi likambo ya bomoto,
ebeti bomoto ya bato na lolenge ete, na bosembo, baninga,

nandimi ata te ete (mokili), ete liloba oyo “bomoto,” bato ntuku
libwa likoló na mokama ya ekólo oyo bayebi yango. Bayebi kutu
te oyo (mokili), liloba oyo “bomoto” elingi koloba. E—ekimi na
yango bango. Mpe esalemi na mayele mabe mpenza.
53 Satana azalaka mpenza na mayele mabe, bomoni, mpe
asalaka yango na pete mingi, na—na mayele mabe mingi, mwa
moke awa mpe mwa moke kuna, mpe alekisi yango. Azali na
ntango mingi, na bongo, akosala kaka mwa moke awa mpe
mwa moke awa mpe, na mbala moko, bato bakomi komemama
malembe-malembe. Eloko nini elingaki kokómela mwasi, kala,
ntango ngai nazalakimwanamoke yamibu zomi namotoba, soki
átambolaka na balabala ndenge bakómi kosala lelo, na lolenge
oyo ya striptease? Ee, balingaki kobwaka ye na boloko. Ee, soki
ezalaki mabe na ntango wana, ezali mabe sikawa. Bomoni? Kasi,
bomoni, Satana abandaki bobele kokáta ba-jupe, mpe kokómisa
yango mokuse, mpe—mpe ekosalema ete moto moko akotonga
elamba moko oyo ekoleka mwa moke mikini to bikini, to soki
bobengaka yango nini, lokola lokasa ya mowiti. Bómikanisela!
Ya solo, ekozonga mpenza na nsima. Mpe esili kozonga, esili
kokóma kuna sikawa, tóloba.
54 Sikawa tomoni ete nyonsowana ezalimpo bato bazali koluka
libóndisi. Bazali koluka eloko oyo bango…Mpe bóbosana te,
libóndisi na yo ezali religion na yo, mpe okómisaka biloko yango
religion na yo. Bomoni? Ezali mawa mingi, koyeba ete liwa ezali
mpenza liboso na bino. Bomoni? Na lolenge ete, nyonso oyo esili
kosalema na lolenge ete ekómi lokola ete mo—mobóko ya makasi
etikali te, na ekólo, mpo na kotonga eloko moko likoló na yango.
55 Bótika ete nátuna bino likambo moko. Bokoki kondima
mpenza eloko mosusu te, bobele Biblia. Tozali naino na Klisto;
matondi na Nzambe. Bomoni? Bo—bokoki te kondima eloko
nyonso. Soki bozui…Ndakisa, ntango bofungolaka télévision
na bino (bino baoyo bozalaka na eloko yango), ntango
bofungolaka télévision na bino mpe bomonaka ba—ba-publicité,
ee, soki moto ameki kobika na moko likoló na mokama ya
ba-puplicité wana, okokufa na mpóso moko. Bomoni, okokoka
kosala yango te. Kaka eloko oyo mpenza kompaní moko
ekotalisa, ndakisa eloko moko basali, mpe ekoloba: “Oyo nde
eloko yango, kasi kozua oyo awa te,” nzokande kompaní moko
etekaka eloko yango moko. Na nsima publicité mosusu ekoya
koloba, bózua oyo na ngámbo kasi oyo wana te, mpe kompani
yango moko. Ba-Americain bakweyaka na makambo ya ndenge
wana, kino mobimba ya likamabo yango esili kopola mpenza, na
lolenge ete elikia ata moke te etikali. Moto moko te ayebi oyo
basengeli kondima. Kasi nakoyebisa bino nsima na mwa ntango,
nini bosengeli kondima, soki bozali na mposa ya libóndisi, soki
Nkolo alingi.
56 Bato babukaka lokuta, babúbaka, bayibaka, na lolenge ete
osengeli kopesa garantí, tóloba, mpo na kodefa dollar mitano

epai ya moto. Ezali…Boyebi, Biblia elobeli yango, ete bolingo
ekozala lisusu te, namikolo ya nsuka, kaka epai ya baponami. Ya
solo. Makomi elobeli yango, ete mobali akotelemela mwasi na ye,
mpe mwasi akotelemela mobali na ye, bana bakotelemela baboti
na bango. Bolingo ekotikala kaka epai ya Baponami ya Nkolo.
57 Mangomba esili kokóta na kati ya likambo yango moko,
na oyo etali bomoi ya bato na lisanga. Bakótisi yango na
kati ya lingomba, bomoi ya bato ya lisanga na bango, ná
politiki na bango ná makambo na bango mosusu, kino bakótisi
mobúlungano na lingomba na lolenge ete eyebi lisusu te likambo
ya kosala. Bakótisi politiki na kati ya lingomba. Bakótisi mpe
bomoi ya bato ya lisanga, bomoi na bango ya bato ya lisanga
na kati ya lingomba, misala na bango ya bato lisanga, bingo
to banco, to nyonso oyo babéngaka yango, súpu ya mpokwa ná
mabina wana, mpe bongo na bongo, na ndako na Nkolo. Ee,
ezali—ezali mawa.

Balobaka: “Ee, sikawa, oyo wana esalemaka kaka na
lopango.”
58 Bóbosana te, ezalaki mpe na lopango nde Yesu abenganaki
ba—batéki ná biloko na bango ya koteka, mpe alobaki:
“Ekomami: ‘Ndako ya Tata na Ngai etongámá mpo ézala ndako
ya Mabondeli,’ kasi bino bokómisi yango libulu ya miyibi.”
Bomoni? Ezali mabe, ata esalemi wapi. Na ntango nyonso oyo
lingomba…Lingomba ezali mpenza te ndako oyo etongami,
ezali bato oyo bazalaka kati na ndako yango. Soki bato yango
basepelaka na yango, ee, ezali mabe. Mpe basili komema misala
wana.
59 Sikawa tomoni ete mangomba mpe balakaka ntango nyonso
makambo, lokola na television mpe bongo na bongo, mpe
bakokisaka ata moke te ma—makambo oyo balakaka. Ndenge
nalobaka mbala mingi, elobeli moko ya kala, ete: “Moto
akumisaka ntango nyonsoNzambempo na oyoAsálá, akumisaka
Nzambe mpo na oyo Akosala (kotáleláká oyo Akosala), kasi
ayebaka te oyo Azali kosala.” Bomoni, ba—ba—bazángaka
yango. Yango wana nsima ya mwa ntango bakótaka na ngámbo
ya mabe ya histoire, bomoni, mpo bazángaka kosósola ya
sikawa! Bokoki kobeta lisolo ya libondisi oyo Klisto apesáká
kala, mpe koloba ete Akopesa libóndisi moko na bileko ekoya,
kasi bozali koboya libondisi oyo Azali na yango awa sikawa
mpo na bino. Bomoni? Tomoni ete ezali na moboko moko wana.
Ee, ekómi likambo moko ya monene. Sikawa tomoni ete ba—
bayaki…
60 Ekómi ata bongo na mangomba ya ba-Pantekotiste. Ekómi
bongo na kati ya ba-Pantekotiste, ete bazali ntango nyonso
kolaka makambo oyo bakokokisa ata moke te. Ekómi ntango
nyonso ete moto nyonso akómi na koningana oyo ya ye, mpe—
mpe azali kosala yango, élongobana naMakomi to te, mpe bazali

kolakamakambo oyo bakokokisa atamoke te, kino ekómi lokola,
ekómi na esika oyo ezali komonana ete bosembo moko ezali te.
Ba—bato bakómaka mpenza na solosolo wana ya bozindo ya
bosembo mpenza te. Esili kobunga…Liloba oyo bosembo, na
Anglais, esili kobungisa motuya na—na yango epai ya bato. To,
na lolenge ya bomoi oyo bato bazali ko—kobika, esili kobungisa
bosembo na yango epai na bango. Sikawa, ezomonana lokola
bazali kososola te.
61 Ata biyambweli na biso! Sikawa, nalingi ete bino baoyo
bokoya awa mpe bokozua…to baoyo bakoyoka ba—bande oyo,
nalingi ete bóyoka na bokebi sikawa mwa moke maloba oyo. E—
e…
62 Bobele soki ozali na bozindo ya bosembo! Mpe okoki kozala
sembo te soki osósoli solosolo te. Soki ozali kobanza-banza, to
kokanisa, to kolikia bongo, na ntangowana bozindo ya bosembo,
oyoNzambe aséngaka, ekoki kozala te. Kondima ezali te “kolikia
bongo” to “ekoki kozala ya solo.” Esengeli kozala mpenza-
mpenza “Amen!” Ezali etemeli na yo ya nsuka. E—e—ezali—ezali
etemelo na yo. Ezali eloko oyo okangami na yango. Bomoni?
Okómi na etemeli na yo ya nsuka, ete “Ezali Solo mpe ezali
na…Ezali eloko mosusu te bobele solo, mpe Esengeli kozala
bongo!” Na bongo ntango osósoli yango na makanisi na yo,
na ntango wana osengeli kobelema na Yango ná bomoi na yo
mobimba, na molimo, na nzoto, na nyonso oyo ezali kati na yo,
kopesa makambo nyonso mpenza na likambo yango. Ndenge
Yesu alakisaki biso yango na ngolu mpenza na lisese ya moto
oyo azalaki kosómba mayaka ya kitoko, ntango amonaki Moko
ya motuya monene, atekaki ya ye nyonso mosusu mpo na kozwa
Yango. Babosolo nyonso mpe nyonso oyo azalaki na yango, atako
ezalaki mayaka ya malamu, a—a…Oyo elekaki na motuya mpo
na ye.Mpe na ntango omoni Etemeli ya nsuka yaNzambe, Liloba
na Ye, elaka moko mpo na eloko moko boye, osengeli liboso
koyeba ete ezali Liloba na Nzambe, ete eloko oyo ozali komona
kosalema, ezali Nzambe. E—ezali te—ezali te “ntango mosusu
ezali bongo, ekoki kozala bongo, emonani lokola ekoki kozala
bongo.” “Ezali Nzambe!” Boye ntango okómi esika wana, na
bongo yango nde Mayaka ya motuya monene, osengeli kotika
nyonso oyo moto mosusu ayebisi yo, ya kokesana na Yango.
Osengeli te kotala na oyo moto asili kokokisa. Osengeli kotala
oyo Nzambe asili koloba ná oyo Alakaki, mpe komona Ye kosala
yango, na bongo yango nde mpenza Etemelo na yo. Na bongo,
nyonso oyo ozali, nyonso oyo ozalaki, nyonso oyo ozali kolikia
kozala, esengeli kotiama likoló na Yango, lokola ete ezalaki
likambo ya kufa to bomoi mpo na yo na ntango yango.
63 Nakanisi moko na makambo oyo epekisaka bato na biso
bábikisama, ezali kozanga koyambola, ezali kozanga koyambola
ya bosembo. Sikawa, ndakisa, oyo ekoki koyokana mwa mabe,
kasi nazokána yango na ndenge wana te. Kasi, nazali kotala

mwasi na ngai oyo afandi awa. Soki nabimi libanda lelo mpe
nayambi mwasi mosusu mpe—mpe nayebi nzoto na ye, na nsima
nakoyeba, nsima na ngai kosala yango, ete nasálaki mabe, mabe
mpenza. Sikawa, na ntembe te, Mobóndisi na ngai akopekisa
ngai násala yango. Bomoni? Bomoni? Kasi nalingi koloba soki
na—soki nasalaki yango, mpe ngai…esalemaki ete nasalaki
yango to elokomoko ya kokokana na yango. Na bongo, nayebi ete
likambo ya liboso ezali koyebisa mwasi na ngai, liboso nákoka
koloba na Nzambe: “Limbisa ngai,” Mpo nasáli nde lisumu epai
ya mwasi na ngai. Soki oyei na etumbelo mpe omikaniseli ete
ozali na likambo ya kobongisa, kende liboso kobongisa yango,
liboso ópésa likabo na yo. Na bongo nasengeli kokende epai
na ye. Nandimaka ete koyambola ezali mpe kosémbola. Ezali
koyambola ya solo te, soki esalemi bongo te.
64 Bongo soki nalobi: “Nakoyambola yango, ete nasalaki mabe,
nalobi: ‘Nkolo malamu, E Moninga na ngai, Oyebi ete nayebi
Yo malamumpenza. Nkembo na Nzambe! Aleluya! Na—na—na—
namoni ete Ozali Moninga malamu ya kala. Limbisa ngai. Oyebi,
Moninga na ngai ya kala, ya kala, na—nasalaki yango na nkó
te’”? Bomoni?
65 Sikawa, okoloba: “Oyo wana ezali kotúka.” Ezali bongo.
Koyambola ndenge wana, ezali kotúka.
66 Kasi bongo soki nabandi koloba: “Nkolo, na—nalingaki
kosala bongo te, Ósunga ngai mpe nakosala yango lisusu te”?
Akoboya mbeka na ngai kino nákende liboso kobongisa yango
ná mwasi na ngai.
67 Bongo soki nayei epai ya mwasi na ngai ná kozanga limemia
moko yango, mpe nalobi: “Tala, mwasi na ngai, moninga na ngai
ya kala, mobange mama ya bana na ngai, mpe cherie na ngai ya
kala, oyebi ete tozalaka baninga ya motema banda kala. Tala,
bongo soki nayambi mwasi mosusu? Olobi nini mpo na yango,
mwasi na ngai, okolimbisa ngai?”
68 Nabanzi ndenge oyo akokóma. Akokanisa: “Likambo nini
ekómeli mobali na ngai?” Bomoni? Sikawa, likambo ya liboso,
akoyeba te soki nazali kosala máseki to te.
69 Mpe bakendaka bongo te mpo na koyambola epai ya
moninga na yo to epai ya Nzambe. Bakendaka ná bozindo ya
bosembo, ná mawa ya bulee mpo na lisumu na yo. Ya liboso,
osengeli kozala na mawa. Nasengeli koyebisa ye: “Cherie, yaka
naino, ekoki kobebisa libala na biso mobimba. Mwasi oyo
nabíkaka ná ye, azali cherie na ngai, mpe nalingá yo mingi
na mibu nyonso oyo. Kasi sikawa, ekoki kosalema ete ótika
ngai, kobanda lelo, ekoki kosalema ete ótikala lisusu ná ngai
te, ekoki kosalema ete óndima ngai te. Mpe nazoyeba yango.
Kasi ata bongo, mpo na kobongisa yango, nasengeli kozónga na
molongo.” Nasengeli koyebisa ye na bozindo ya motema na ngai.

70 Na nsima nde nasengeli koyebisa na Nzambe ndenge moko.
Koyebisa ye ná Nzambe, na bosembo, ete nakosala yango lisusu
ata moke te, na ngolu na Nzambe. Bomoni? Ezali kaka te…
Sikawa, nakoki kozala na makoki ya kondimisa ye yango, mpe
ye (bomoni?) akomona yango te. Ntango mosusu maloba na ngai
epai na ye eko—ekondimisa ye, kasi maloba na ngai ekondimisa
Nzambe te. Ye atalaka na kati ya motema na ngai mpe Ayebi.
Kútu, nsima namwamibu elongo na ye, sokiNzambe apesi nzela,
tokotika mokili oyo. Kasi ná Nzambe, ezali likambo ya Seko-
na-seko, na bongo nasengeli kozala na bozindo ya bosembo ná
Nzambe. Na bongo, soki nazali sembo, Akoyoka ngai. Kasi soki
nazali sembo te, ezali na ntina moko te ete nábebisa ntango ya
Nzambe mpo na koyoka ngai.
71 Mpe nde esika tokómi lelo, katikati na bato, ezali komonana
ete bozindo ya bosembo, oyo—oyo basengelaki kozala na yango,
ezali te.
72 Mpe nandimaka ete mobali to mwasi oyo ayaka mpo
bábondela mpo na ye, asengeli liboso koyambola nyonso oyo
asálá, mpe kobongisa makambo nyonso. Mpamba te, bomoni,
bomonaka mbala mingi na etumbelo, bomonaka, bótala malamu
ndenge YANGO ELOBI NKOLO yango eutaka mosika. Bomoni?
Bomoni? Bato, emononeli, na ntembe te, esanganaka ná kondima
na bango, Nzambe alakaki yango na nzela na likabo. Kasi lobiko
na nzoto ezali eloko ya kokesana, bomoni; Nzambe ayebaka
yango na ntango wana, bomoni.
73 Sikawa, tomoni, elingi koloba bato oyo bazyámbola,
basengeli koya na bozindo ya bosembo. Nazali na yango awa,
nazali na ntango ya kotánga yango te, kasi esalemaki na
Binghamton, na New York, nabanzi. To, ezali bongo te? Iyo, na
Binghamton, nabanzi ete ezali bongo. Epai Kompani ya Endicott
Shoe ezalaka. Na Binghamton, nabanzi ete babengaka yango
Binghamton, Binghamton, ezali bongo, na New York. Tozalaki
kuna, epai basalaka ba-sapato ya Endicott-Johnson, eyanganelo
monene, mpe tozalaki kosala liyangani moko kuna. Na ntongo
moko, Billy Paul azalaki na chambre oyo elandaki ya ngai,
malili ezalaki makasi mpenza, mopepe ezalaki kopepa. Mpe
nasilaki komona, katikati na bato, ete bazalaki na bosembo
te, emonanaki bongo. Mpe na—nazalaki komituna mpo na nini.
Moto moko azalaki wana, oyo asilaki kobikisama, mpenza,
to nazali kolobela mpenza mo—moto moko boye. Moto yango
azalaki na bokono ya makasi, mpe abikisamaki na mpokwa
yango, etelemaki ye wana. Mpe mikolo mitano liboso tólongwa
kuna, bokono yango ezongelaki ye. Bomoni? Mpamba te, liboso
yaBozali yaMolimoMosanto, Elongolaki ye yango. Kaka ndenge
Esalaki na elenge mwasi oyo, eleki mwa ntango, awa na libanda,
elenge mobali yango na mpokwa wana, bomoni. Kasi bosembo
ya bozindo esengeli kozala, mpo na koyeba ete Nzambe oyo
akoki kolongola yo yango sikawa, ná epakolami moko wana

likoló na yo, akoki mpe kosala ete étikala mosika na yo. Bomoni?
Na bongo Molimo Mosanto asololaki na ngai na ntongo moko,
liboso ntongo étana, mpe alobaki: “Mata na etumbelo to esika
moko boye, mpe mema bato yango wana mpe sala ete báyambola
makambo nyonso oyo basilá kosálá, liboso óbondela mpo na
bango.” Bomoni? Bozindo ya bosembo!
74 Soki mokili ebongoli motema te, ekosengela kokufa.
Bomoni? Mpe koyambola oyo mokili esengeli na yango lelo, ezali
koyambola ya sembo.
75 Ezali lokola nkisi mpo na maládi. Biso nyonso tokoki
kotánga na molangi lolenge ya nkisi nini yango ezali mpe maladi
oyo yango e—esengeli kobikisa. Kasi, boyebi, kotánga ndenge
ya kosalela yango, nakosalela lolenge ndenge ná Biblia, biteyelo
ná makindo na biso ekoki kotánga Liloba nyonso. Kasi, boyebi,
kotánga kaka na lokasa ndenge ya komela nkisi yango, e—
ebikisaka na yango maládi te. Bomoni? E—ezali nkisi, na bongo
esengeli komelama! Boye moto akoki koloba: “Ngai nazali mo—
moto na theologie. Sikawa, koloba na ngai te, na—na—na…
likambo boye na boye, nayebi Makomi. Na—nayebi ete Biblia
elobi boye na boye, ete: ‘Ye oyo akoyoka Liloba na Ngai,’” Santu
Yoane 5:24, ndakisa, “‘Ye oyo akoyoka Liloba na Ngai, mpe
akondima Ye oyo atindaki Ngai, azali na Bomoi na Seko,’” to,
ndimbola ya King James elobi ya libela na libela, elingi koloba
Na Seko, ezali bongo, “‘azali na Bomoi na Seko,’ mpo asili
kondima.”
76 Bato mingi balobaka ete bandimaka. Sikawa, ezali solo.
Ma—ma—Makomi elobi solo. Na—nazotánga o—o—Ordonnance,
nazotanga oyo Ordonnance elobi, ná Nkisi ya lisumu na ngai,
kasi nakoki komela Yango? Nakoki kondima? Nakoki koloba ete
“nandimi,” kasi nandimimpenza? Yango nde likambo oyo elandi.
Bobele kotánga Yango mpe koyeba ndenge ya komela Yango,
ebikisaka maladi te. Likambo ezali ete (na likambo na biso)
totosaka te oyo Nkisi elobi kosala. Tozali na Nkisi, kasi toboyaka
komela Yango. Tolobaka ete tosali yango, mpo tokoki kotanga
Yango; kasi mpo na komela Yango mpenza, tosalaka yango te.
Bomoni, Nsango-malamu ezali ndenge moko, ezali nkisi, na
likambo oyo. Soki mobéli…Mpe eyebani malamu ete nkisi
yango ebikisaka mobéli, mpe mobéli atángaka makambo nyonso
ndenge ba—bamonaki nkisi yango, mpe bayebaka nkisi ya mike
nyonso oyo ezalaka kati na yango, bayebaka nkombo ya bato ya—
ya science nyonso oyo bamonaki nkisi yango, ndakisa, mángwelé
ya Salk mpe bongo na bongo. Soki to—soki toyebi Liloba nyonso
likoló na Yango, kasi toboyi komela Yango, Ekosunga biso te.
Bomoni, E—Ekosunga biso te.
77 Kasi, bongo tolobaka: “Kasi tomelaki yango!” Soki olobi
ete omelaki yango, mpe mobéli atalisi mbano moko te, amelaki
yango te. Esili. Ee, soki sáa oyo ezali na etutu ezalaki kokima
mbangu te, bomoni. Nakosepela kotikala awa mpo nábeta nséte

makasi mpo na bato na—na biso, lokola Nsango-malamu esilá
kotalisa makambo oyo polele, mpe balobaka ete bamelaka
Yango, kasi etalisaka ete bamelaka Yango te! Ndenge nini
moto akoki kotánga Makomi na ntina na makambo mike oyo
nalobelaka, mpo na basi oyo bakátaka suki na bango ná bayo
balátaka ba-kupé, mpe bongo na bongo ndenge wana, ndenge
nini bakoki komibenga Baklisto, na ntango oyo Nkisi Yango
moko mpenza elobi ete ezali bongo te! Bomoni? Ndenge nini?
Okoloba: “Kasi nabínaki na Molimo, nalobaki minoko na sika.”
Yango elakisi moko te. Bomoi na yo moko etalisaka polele
ete omelaki Yango te! Bomoni? Olobaki ete o—omelaki Yango,
kasi osalaki yango te! Mpamba te, ozali naino kotalisa bilembo
nyonso oyo Nkisi yango esengeli kobikisa. Mpe Nkisi yango,
na molongo ya Nsango-malamu, ezángaka te kobikisa! Esengeli
kobikisa. Sikawa, bomoni, osengeli kotalisa mbano.
78 Soki moto oyo alobai ete bazali: “Nazali. Nazali mondimi.
Nandimaka.” Soki Pole ya Nsango-malamu ebeti ye, ndeko,
akoyamba Yangombalamoko!Mpe akotalisa mbano. Na ntembe
te. Okomona lisusu te moto yango na ba-salles ya billard,
okomona ye lisusu te ná likaya na loboko, okomona ye te komela
masanga. Oh, te. Okomona ye te kolinga basi mosusu. Te, te, te.
Ata batalisi nzoto na bango ya bomwasi liboso na ye, Akobalusa
miso na likoló mpe akotála epai ya Klisto. Elakisi nini? Etalisi
ete Nkisi yango esalaki mosala. Soki Esali mosala te, okoloba:
“Ee, nayebi ete namelaki Yango,” ee, na bongo okómi wapi
lelo? Ozali kokufa. Ezali komonana! Nazotala yo mpo náyeba
mpasi na yo, kokokana na—na Biblia, ezotalisa ete ozali naino
kati na lisumu. Mpe lifuti ya lisumu ezali liwa. Kokanisa te
ete esengeli kotalisama polele koleka. Bomoni, misala na yo
moko ezali kotalisa yango, misala na yo moko ezali kotalisa
polele ete omelaki Yango te.Okanisaki ete omelaki yango. Amen.
Ntango mosusu o—ozalaki mpenza sembo ntango osalaki yango,
kasi osalaki yango te! Mpamba te, soki osalaki yango, Nzambe
alakaki ete Ekosala mosala kati na yo. Lisumu ya kala ezali
naino wana, lolenge ya kala, ya Adama, ezali koúmela naino
wana, kozanga kondima ya kala. Nzokande olukaka komitalisa,
na miso ya bandeko na yo, kolobáka: “Ee, nazali mondimi. Oh,
nkembo na Nzambe! Iyo, nazali mondimi.” Kasi, bomoni, Esungi
yo ata moke te.
79 Ntangomosusumobéli yango yemoko abongísámá ata liboso
te mpo na—mpo na Nkisi yango. Soki ezali bongo, Ekosala
mosala ata moke te. Ya solo. Bomoni?
80 Kasi bótala elenge mwasi ya bomoi mabe wana, ntango Pole
ebétaki ye, eloko moko ezalaki na kati na ye, oyo esengelaki
kotala makambo na ye. Bomoni? Soki tondimi mpe toyamboli
na bosembo, nzela oyo ya Nkisi ya Nzambe ekosala mosala na
yango. Nzambe asilá kobongisa nzela mpo na makambo oyo.
81 Sikawa, bomoni, moto akobanda koloba: “Ee, nakótá na ngai

na lingomba. Yango ekati likambo mpo na ngai.” Yango ezali
nzela oyo Nzambe abongísá te.
82 Nzela oyo Nzambe abongísá ezali kobongola motema,
koyambola, mpe kotalisákámbano, kobótákámbuma oyo ebongi
mpo na kobongola motema, kotálísáká bosembo. Soki bosali
kaka bongo na ntongo oyo, bino baoyo tokobondela mpo na
bino, ná bino baoyo bokoyoka bande oyo, na mokili mobimba,
nsima na koyoka bande oyo, mokengeli to moto oyo azali
koyokisa yango na eyanganelo, ná masángá oyo bazali na
bazámba, to bisika nyonso oyo bozali, baoyo bazali koyoka
yango, bokoyambola liboso polele mpenza, Bongo na nsima nde,
bóyá ná eloko mosusu te na motema na bino, kaka kondima,
mpe bakobondelampo na bino, na ntango yango ndeNkisi yango
ekosala mosala.
83 Yesu alobaki: “Bóbongola mitema, moko na moko na bino!”
Nalingaki koloba ete Petelo moto alobaki bongo, na Mokolo ya
Pantekote: “Bóbongola mitema, mpe bóbatisama na Nkombo
na Yesu Klisto mpo na bolimbisi ya masumu na bino, mpe
bokozua likabo yaMolimoMosanto.” Soki oyamboli na bosembo
nyonso, mpe ondimeli Nkolo mpe ozui libatisi na Nkombo na
Yesu Klisto, soki ozui MolimoMosanto te, okómisi Nzambemoto
ya lokuta. Soki…Yesu alobaki boye, na etinda ya nsuka na
lingomba na Ye: “Bilembo oyo ekolanda baoyo bakondima. Soki
batieli babeli maboko, bakobika.” Soki omoni bilembo yango
kolanda mondimi, mpe oyei wana mpe mondimi yango atieli yo
maboko, mpe eloko moko te esalemi, na bongo eloko moko ezali
kotambola malamu te ná kondima na yo. Bomoni? “Mondimi!”
Nzambe alakaki nzela oyo ebongísámá.
84 Tolukaka komibóndisa na kolobáká ete: “Natindami na ngai
te koyoka.” Te, ezali ya solo, otindami na yo te koyoka.
85 Kasi soki obongísámá libosompo naBomoi na Seko, okoyóka
Yango mpe okosepela na Yango. Ezali Libóndisi na yo. Ezali
Eloko oyo olukaka na bomoi na yo mobimba. Ezali—Ezali
Mayaka yango, oyo, o—obelemi kotika nyonso. Bomoni? Ozali
na mposa na Yango mpo oyebi ete ezali Nzambe oyo alingaka
kotala likambo na yo. Ezali eloko moko mpo na kosilisa likambo
ya lisumu, kosilisa kozanga kondima, kosilisa makambo nyonso,
epai na yo, soki ozali na mposa na Yango. Ezali ye oyo azali
mpenza na bokono mpe ayebi ete azali na bokono nde alukaka
monganga. Boye te? Ezali te moto oyo azali na bokono te, nde
azalaka na ntina ya monganga te, ndenge Yesu alobaki. Kasi
ezali baoyo bazali na bokono. Soki oyebi lolenge na yo, na
bongo osengeli kosala ndenge Alobaki ósala. Na bongo esengeli
kosalema, soki te, Nzambe alobaki likambo moko ya lokuta.
Bomoni?
86 Bato mingi mpenza, mbala mosusu, na mayangani ya
lobiko na nzoto, bobandaka na ebandeli te. Osengeli kobongisa

bomoi na yo, osengeli komilengela, osengeli mpenza koloba:
“Iyo, nandimi Yango,” mpe esengeli kouta na motema na yo.
Na bongo yo, moto moko te asengeli kobóndela-bondela yo,
koloba: “Sikawa, oh, molingami ndekomobali, molingami ndeko
mwasi, esengelaki kosala boye, osengelaki kosala bongo.” Ozali
mondimi, eloko moko te ekoki kolongola yo Yango. Ata moto
mosusu alobi eloko soko nini, to libóndisi nini, to mobóndisi
nini, to monganga nini, to lopitalo nini, soko examen moko elobi
nini, okondima yango te, ata bongo. Oyebi kaka Yango! Ntina ya
koloba likambo mosusu na ntina na Yango ezali te, oyebi Yango!
Sikawa, oyo wana nde eloko ya solosolo.
87 Bamekoli bazalaka mingi na makambo nyonso. Esengeli
kozala bongo. Bóyoka mabe te na ntina na yango. Esengeli
kozala wana. Ezalaka ntango nyonso bongo mpe ekozala bongo.
Kasi na ntongo oyo nazoyebisa bino oyo Solo ezali, ná oyo
esalemaka. Tokómi na ntango ya nsuka. Tosengeli kolobela
likambo yango na Bosólo, bomoni, mpe kotalisa oyo Solo ezali.
88 Sikawa, tomoni ete bato balingaka na bango kozua te nzela
ya Nzambe na ntina na yango. Balingaka, bango…Nzambe
azali na nzela oyo Abongísá mpo na libóndisi na bino. Nzambe
azali na nzela oyo Abongísá mpo na makambo nyonso oyo. Kasi
bato balingaka na bango Yango te, bato balandaka banzela
mosusu. Mpe mbala nyonso oyo basalaka bongo, kolanda nzela
mosusu, libanda na nzela ya Nzambe, babéndaka nkanda ya
Nzambe likoló na bango, mbala nyonso oyo basalaka bongo.
Malamu.
89 Mpe makambo nyonso oyo nauti kolobela, ememi biso na
yango: mokili, ndenge tolandaka misala mosusu ya science,
ndenge tolandaka misala ya lingomba, ndenge tolandaka
makambo ndenge na ndenge, esili komema biso na nsuka ya
mokili. Tokómi na nsuka. Ata elikia moko te etikali. Tozangi
elikia ya kokóba kobika. Totikali ata na likokimoko te ya kokóba
kobika. Sikawa bótika ete nálimbola yango na bolai na miníti
moke, mpo nátalisa bino yango polele.
90 Moko na moko na bino azalaka na yango, soki ozali na yango
te, osengeli kozua journal médical, osengeli koluka Reader’s
Digest, mpe bongo na bongo, epai okoki kotánga misala yango.
Sikawa mpo na kosala…
91 Motei moko azalaka awa nde akómi kotinda Nsango oyo na
mokili mobimba. Mpo na koloba likambo ya ndenge wana, ete
tozangi elikia, ete tosili koleka lisiko, ete tosili kokatisa ndelo
oyo ekaboli lisiko ná kosambisama, sikawa nasengeli kopesa
na eyanganelo mibóko mpo na kotonga maloba yango likoló na
yango. Ntina moko esengeli kozala mpo moto, soki bongó na
ye ezali kosala malamu, ndenge nakanisi ete oyo ya ngai ezali
kosala malamu, áloba maloba ya ndenge wana, mpo na koyebisa
na ekólo na ye, koyebisa na eyanganelo na ye, mpo na koyebisa

bato, epai yango ekokende, na mokili mobimba, na bikólo ntuku
misato to ntuku minei, ntango mosusu, na mokili mobimba, na
mabota ná minoko nyonso, ete “tokómi na ntango ya nsuka,”
totindami kopesa maloba to—to—to kolimbola yango mwa moke
liboso tóbanda mama na likambo na biso ya ntongo oyo.
92 Bótala, sikoyo tótala epai science ná makambo ya kelasi
ememi biso, mpe yango nde eloko mpenza oyo bato bandimaka,
na esika ya Liloba na Nzambe: kondimisama ya science. Mpe
science esengelaka ntango nyonso kobóngola oyo basílá koloba.
Eleki mwa ntango awa, nazalaki kotánga likambo oyo moto
moko ya science ya France alobaki, eleki pene na mibu nkama
mibale, to nkama misato na ntina na “Kotinda ndembo zinga-
zinga na mokili,” mpe alobaki, “soki ndembo oyo, na lombangu
yango…Soki mokili ésalaka eloko moko ya ndenge wana oyo
ekosala ete básála mobembo na kilometre ntuku minei na
mwambe na ngonga moko, eloko ya ndenge wana, zinga-zinga
na mokili,” atalisaki yango polele na science, “ete mpo bozito na
yango, gravité ekotombola yango mpe ekobimisa yango libanda
na mabelé.” Bomoni? Sikawa, bokanisi ete science ekoki lisusu
kolobela likambo ya mobali yango? Ata moke te. Mpo na bango,
esílá koleka.
93 Sikawa, tókanisa naino sikawa, biso nyonso tolingaka
koloba: “Nalingi kotalisa yango polele na science.” Yango
nde ba-dénomination mingi, basambeli mingi balobaka lelo.
Balukaka ete étalisama polele na science. Ee, nakoki kobaluka
mpe koloba: “Bótalisa ngai polele na science ete Nzambe azalaka
na lingomba na bino. Bótalisa ngai polele ata eloko nini, na nzela
ya science, oyo ezali ya solosolo. Bótalisa…”
94 Eloko nini ezali ya solosolo? Bomoi. Nalingi ete bósombela
ngai yango, na motuya ya cents, to—to bótika ete náteka biloko
na ngai nyonso, mpo názua eteni wana ya bomoi. Mpe bomoi
ezali ya solosolo? Soki te, biso nyonso tozali awa mpo na nini?
95 Bomoi, kondima, bolingo, esengo, kimia, motema pete,
boboto, bopolo, motema molai, science ekoki kosimba yango te.
Mpe yango nde eloko bobele moko ya solosolo, oyo ekowumela.
Ebundeli mobimba ya Moklisto etálaka oyo emonanaka te.
Kasi biyokeli etalisaka biloko yango te, kasi ezali wana. Yango
wana eséngaka kondima mpo na kondima yango, mpe ébota
mbuma, kati na bino, oyo kondima esilaki koloba ete ezali wana.
Epesaka bino yango, lobiko na nzoto uta na Nzambe na nyonso
wana. Bakoki te kotalisa polele eloko oyo ebikisaka na nzela
ya Bonzambe, kasi bayebi ete lobiko na nzoto uta na Nzambe
ezalaka. Ngai…Bakokoka te kotalisa polele eloko oyo ebikisaka
na masumu, kasi bayebaka ete bato babikisamaka na masumu.
Boye, ekoki kotalisama polele te na ndenge ya science, kasi
etalisamaka na ndenge ya science, na lolenge ya Nzambe ya
kotala yango.

96 Sikawa, science ememélá biso nini? Sikawa, ekoki
kokamwisa bino mpo na mwa ngonga moke. Science ememélá
biso bokono, liwa, ná ba-malali. Sikawa, balakisaka bino
bobele ngámbo moko ya likambo yango. Kasi ezalaka na
ngámbo mibale. Okoloba: “Science esálá biloko boye, boye na
boye.” Ee, tokopesa yo litomba yango. Kasi tótala ngámbo oyo
mosusu. Science ememélá biso bokono. Science epésá biso ba-
maladi, ná liwa.
97 Bótala! Biloko oyo science esangisaka emema liwa na ekeke,
na bilei ná biloko mosusu. Esili kokómisa bato petepete ná
bolembu, na lolenge ete mi—mibali ná basi bakómi lokola liboke
ya potopoto,mpe ezangi—ezangi—ezangimwango na kati. Ekómi
petepete lokola méduse. Bakoki kobika te kozanga climatiseur,
bakokufa. Bakoki kobeta lisano ya baseball te, soki moko na
bango atutani esika moko, ekoboma ye, na ring ya boxe ná
masano nyonso mosusu. Bakómi mpenza petepete na lolenge ete
mibali ná basi, bazali lisusu koyeba te soki bazali mibali to basi.
98 Bazali kotúba bibwele bantonga mpo na kosangisa bango,
mpe ekómi kozóngela bato sikawa, engebene na bato ya science
bango moko, mpe ekómi kosala ete bomoto na bango ébeba.
Mpamba te, ntango ngo—ngombe esangisami, to soki bilei nini
esangisami, bilei yango esalaka ba-cellule ya makila, mpe ba-
cellule ya makila nde bomoi na yo. Bomoni oyo yango esali?
Lisusu, na kati ya misuni, batúbaka bantonga na kati ya misuni
yango, sikawa etalisami polele ete bantonga yango ezali kosala
bato mabe. Makambo ya science!
99 Bamwangisaka nkisi ya DDT na bilanga, namonaki yango
mokolo mosusu wana, sikawa tokómi na bato nkama mwambe
na etúka na biso, bakómi na bokono mpo na koliáká máki.
Boyebi lisusu, eleki mibu ebele, na ebandeli, ntango tozalaki na
ndako ya moke mpenza awa, mpe nazalaki kosakola, koloba:
“Ekosalema, na mikolo ya nsuka, ete bato bofanda na lobwaku
te mpe bólia máki te.” Nakomaki yango na buku na ngai.
Namilobelaki ete eloko moko ezalaki kuna na ntina na yango,
mpe nakendeki kotala yango. “Bólia maki te.” Wana ezalaki
kalakala, na mobu 1933. Maki ezali sikawa na eloko moko kati
na yango, mpe namoni esika science elobi ete moto oyo aleki
mibu ntuku mitano ásengeli kolia maki ata moke te, mpo ezali
eloko ya makasi koleka mpo na motema, oyo ekoki koliama.
Bamaladi!
100 Miliki, kalakala, bilei na biso ya malamu koleka, oyo ezalaki
na nyonso, ezalaki miliki. Minganga bakómi koloba: “Bózala
mosika na yango.” Ekómi kopesa sinusite ná makambo ya
ndenge na ndenge. Ezali kaka moto yango moko, oyo azaláká
komela yango mpe kobika mibu na mibu kozanga koyeba
sinusite, kasi bisangísá-sangisa mpe bongo na bongo, esili
kobúka mwango ya moto na lolenge ete etikali bobele liboke ya
zeyi, liboke—liboke ya bokono. Eloko nini esali yango? Science!

101 Tala! Esalaka ete ba-gène katikati na—na mobali ná mwasi
élemba, bolembu na nzoto ya moto, na nzela ya ba-gène, mpe
motángo ya bana ya bokono ya spasticité, emati pene na ntuku
misato likoló na mokama. Bokono ya Mongole ezali se komata
mpenza. Bolembu yango ezali kouta na bilei oyo basangísí-
sangísí, oyo toliaka na bomoi na biso mobimba, ezali kolembisa
nzoto, ezali kopesa kanser, ba-maládi ya bongó, ná ba-maládi
ya ndenge na ndenge oyo ezali kokóta na nzoto ya moto mpo
na bolembu na yango. Bato ya science, bazali komiboma bango
moko, kotangwa mosika na mwango ya Nzambe.

Ye alobaki: “Tika ete momboto moko na moko ébota na
lolenge na yango.” Um-hum.
102 Bomoni epai tokómi? Nakoki kokóba se kokoba; ntango na
biso ezali kosila. Kasi, bótala, eloko nini ezali kosala yango?
Science ememi liwa, bokono, ná libébi.
103 Mpe namonaki mokolo mosusu wana, nazalaki kosolola ná
moninga na ngai malamu, Docteur Vayle oyo afandi awa, ete
bakomaki likambo moko na ntina na bato oyo bazali kokufa
mpo na penicilline. Ezali mpenza penicilline te, ezali bosoto oyo
batikaka ete ékota kati na yango ntango basalaka penicilline.
Ezali mwango mabe ya kosala mbongo, lokósó ya mbongo.
Minganga oyo bazali kopesa yango mbala mosusu bayebi ata
formule ya aspirine te, mpe tata na bango akotinda bango ete
bá—bákende kozua spécialiste ya maladi moko boye, oyo ayebi
ata ndenge basalisaka mpasi ya libumu ya mwana te. Kasi
tozwi nini? Lokósó, mwa lokumu, to mwa eloko moko boye.
Bazalaka lisusu mpenza na monganga ya mboka ya lolenge
ya kala te, baoyo bazalaki kokita na nsé mpo na kosolola na
yo, kobóndisa yo mpe kosala nyonso. Batie Nzambe pembeni
mpenza, mpo balandaki banzela na bango moko. Mpo na kotia
Nzambe pembeni, bapeseli Ye ndimbola na ndenge na bango.
Tokómi nde wana.
104 Yango nde eloko oyo tosali na kosangisa-sangisáká. Bomoni,
nzoto…Oyo esalaka ete milóná ézala na bokolóngono, ezali
mpo mikrobe ekoki mpenza komatela yango te. Milóná ya
bilanga oyo batiaka molunge, milóná oyo basangísá-sangísa,
yango nde esengelaka na komwangisela nkisi ntango nyonso.
Mpe mingi kati na bino basílá kotánga liteya na ngai likoló na
Religion Basangísá-sangísa, basengeli komwángiselaka yango
nkisi, kobóndela-bondelaka yango mpe—mpe bongo na bongo.
Bótala, kasi milóná ya solosolo mpenza ezalaka na ntina te ete
bámwangiselaka yango nkisi, azali oyo ya solosolo.
105 Eloko nini esalaka ete bokono ékota na nzoto yamoto? Nzoto
ezali…Ndenge monganga moko ayebisaki ngai, azali moninga
na ngai yamotuya, nakotánga nkombo na ye te sikawa, kasi azali
ndekomoko yamalamumpenza, kalamingi te, azalaki kotángela
ngai eteni ya journal médical moko, buku moko na biró na ye,

epai abombaka babuku na ye ya malamu mingi ná mikanda ya
sika ya makambo ya minganga. Ezalaka bolembu. Bomonaka
ete moto nyonso oyo azalaka mpenza…Olobaka ete nzoto na
yo ezali kolemba, obélaka miyoyo nokinoki. Ezali nini? Ezali
bolembu ya nzoto na yo nde ebimisaka miyoyo uta na ba-glande
na yo. Mpe, kati na yango, mikrobe ya miyoyo ekótaka mpe
ozuaka miyoyo. Kasi soki nzoto yango ezalaki makasi, elingaki
kobwakisa mikrobe yango, ekokaki komama yango te.
106 Na bongo, bomoni, ntango Nzambe atongaki moto na
ebandeli, azalaki na mángwelé ya maladi nyonso. Bomoni? Kasi
kozanga kondima ná science, science ná kelasi ezalaki eloko ya
liboso oyo ememaki moto mosika na Nzambe, mpe ezali kokoba
komema ye mosika.
107 Bótala kaka eloko oyo makaya ná masanga, ná ba-striptease
oyo mpe bongo na bongo, esali mpo na kokweisa ekeke oyo.
Nabanzi ete bomitunaka ntango nyonso…Nakoloba likambo
moko awa. Nalingaki kosala yango te, kasi nabanzi nakosala
yango.
108 Bomoni, bamitunaka mbala mosusu, balobaka na ngai
ntango nyonso: “Ndeko Branham, eloko nini e—esalaka ete
ólobela makasi, ntango nyonso, makambo ya ndenge wana?
Oyokaka yango te…Ndakisa, okei na losambo ya moto moko,
ee, nakoki komema basi oyo ngai nayebi kasi bakoki ata kofanda
malamu te epai ozali koteya. Ozali ntango nyonso kogángeláká
bango, ee, na ntina na suki na bango ya mikuse, mpe na ntina
na bilamba ya mibali oyo balataka, ná makambo nyonso ya
ndenge wana. Tala, osalaka bongo mpo na nini?” Sikawa na—
na—nazali…
109 Oyo ekoki kozala Liteya na ngai ya nsuka kino eté oyo
ekoya, boyebi, kasi nalingi koyebisa bino yango. Yango oyo. Ezali
Molimo ya lisósoli mpo na mikolo ya nsuka oyo, nde eyebaka ete
ezali eloko oyo elakelámá mabe liboso na Nzambe. Namitunaka
ntango mosusu soki batei bazali na lisósoli moko ya mikolo
ya nsuka? Nzambe moko oyo alobaka bampasi na bino awa na
etumbelo ná makambo oyo bosilá kosálá, ná—ná lolenge oyo
bokozala, ná—ná makambo oyo bozali na yango, Molimo moko
yango na kati na bino etalaka mpe ekokaka kosósola bilembo
ya ntango, mpe Ekokaka te komipekisa kogánga. Ezali Molimo
ya lisósoli, mpo Molimo Mosanto Ye moko alobaka ete likambo
yango ezali lisumu, mpe moto nyonso oyo azali kati na yango
akokufa. Na bongo, ndenge nini nakoki kolongisama na miso ya
Nzambe, mpe komona bandeko na ngai ya basi ná ya mibali na
lolenge wana, soki natelemeli yango te? Ata soki basilikeli ngai,
nasengeli kaka kotelemela yango. Ezali lisosoli. Mbala mosusu
bazángaka koyókana na ngai na ntina na Liloba mpe bongo na
bongo, mpe ezali kozanga lisosoli. Yaka kokútana ná yango na
nzela na Liloba. Bomoni? Bomoni, to—toyebi ete ezali ya solo. Ee,
ezali, eyebani ete ezali solo. Ezali lisósoli ya mikolo ya nsuka.



YE AMÍTUNGISAKA. YO MPE OMÍTUNGISAKA? 27

110 Sikawa, na oyo etali science, na—nalingi te kokóba kolobela
yango, ntango na ngai ezali kokende mbangu mingi. Sikawa,
tótala lisusu likambo ya kelasi mpe tómona oyo yango esali.
Bomoni? Sikawa, tozali na mangomba mibale ya minene.
111 Sikawa, tosósoli ete ezalaki yango, ete ezalaki lobánzo,
mabanzo ya momesano nde ebandisaki likambo ya lisumu na
ebandeli. Ezalaki mabánzo nini? Mabánzo kotelemela Liloba na
Nzambe. Ntango Nzambe alobaki na Adama ná Eva: “Mokolo
bokolia mbuma na yango, mokolo yango bokokufa,” wana
ekátaki likambo, esukaki na yango. Mpe Alendisaki bango
liboso na monguna, nsima ya Liloba na Ye. Kasi ntango
Eva, na koyókáká mabánzo ya Satana, bomoni, mimesano,
boyebi, kelasi, bokóli, bomoni, abimaki libanda na lopango,
ayokaki mabánzo ya Satana, mpe asalaki likambo oyo Nzambe
alobaki ete “bósala te.” Soki lobánzo moko mpamba, koyóka
lobánzo moko mpamba oyo ezalaki kotelemela Liloba ebótaki
mabe nyonso oyo, lobanzo moko mpamba libanda na Liloba
ekozongisa bino na esika moko wana te, mpo ekozala mpenza
bolémá mpo na Nzambe kozóngisa moto na esika azalaki,
likoló na mobóko moko oyo Ye abenganaki ye. Bomoni?
Bomoni? Bosengeli koya na Makila ya Klisto oyo esopanaki.
Dénomination na bino ekosimba te, mpe mabánzo na bino
ekosimba te. Ezali likambo yaMakila ná mbótama, mpe ebotaka
kati na yo ekelamu ya sika, Klisto, mpe okobika bomoi ya elilingi
ya Klisto, mpo Nkisi oyo omeli ekotalisa ete Ebomaka lisumu ya
kozanga kondima, nyonso oyo ezali Liloba ya Nzambe te.
112 Kelasi epesaka biso…ezali…Tozali na mangomba mibale
liboso na biso na ntongo oyo. Moko na yango ezali Lingomba
ya Pantekote, oyo ebandisamaki na Molimo Mosanto na
Pantekote; ya mibale ezali lingomba ya Katoliko ya Roma,
oyo ebandisamaki na Nicée, na Rome. Moko na yango ezali
mbotama ya molimo; mosusu ezali kokóta na mayele ya bongó.
Uta na lingomba yango nde ba-Protestant, ba-dénomination
nyonso bawuteli. Yango nde ezalaki dénomination ya liboso. Ba-
dénomination nyonso eúti na dénomination moko wana, mpe
ekangami na moko wana, Emoniseli 17 elobi bongo: “Azalaki
mwasi ya ndumba mpe azalaki mama ya basi ya ndumba.”
Ya solo. Boye, ezali te…Nzungu ekoki koloba na mbilíka te
ete ezalaka na mafuta, bomoni, mpo ezali—ezali mpenza, ezali
ndenge moko. Ezali ebongiseli, esílí nye, ezali na Roma. Ata
ekómi ndenge nini, esílí nye! Biblia, touti koyekola bileko ya
lingomba yango, mpo na kotalisa yango polele. Moko etongami
likoló na lisósoli yamolimo; mosusu etongami likoló namakanisi
ya mayele ya kelasi ná bongó.
113 Sikawa, yango ezongisi biso mbala moko na elanga ya
Edene, mbala moko esika moko yango. Mwasi (lingomba) nde
ayokaki, Adama te, mwasi! Sikawa, balingi kozala mama
lingomba, bákende liboso! Ezali mpenza ya solo. Eloko moko

te ezali libanda na ntango. Bakómi kosala ntúbélá na bango
moko, bomoni. Bomoni, bazongi mpenza na likambo yango
moko, na kozanga kondima Liloba na Nzambe! Na Nicée,
na Roma, ntango motuna etunamaki na ntina na libatisi na
mai, na ntina na makambo mosusu ya ndenge wana, mpe na
ntina na libatisi na Molimo Mosanto, ba—ba-episkopo nyonso
elongo bakómisaki ebongiseli, lingomba Katoliko ya Roma, oyo
ezalaki lingomba “mokonzi” ya Roma, ndenge ebengamaki.
Nauti kosilisa koyekola histoire lobi, koyoka yango,mpe kotánga
yango lisusu. Esengelaki bobele kozala mpo na Roma yango
moko, lingomba mokonzi ezalaki na Roma. Bamosusu ezalaki
kaka mangomba mike-mike ya bondeko ná yango, ebéngamaki
Katoliko.
114 Lingomba na biso mpe ezali Lingomba katoliko, ya mokili
mobimba, elingi koloba kondima ya—ya mokili mobimba mpo
na bandimi nyonso. Moko na yango ebótámá na Molimo ya
Nzambe mpe ezali na Molimo Mosanto kati na Yango, mpe
etalisamaka polele na Bomoi, Mateyo ná misala na yango, ete
Molimo Mosanto ezali kuna na kati, mpo Yango nde Mobóndisi
oyo Klisto—Klisto alakáki, kosaláká mosala kati na lingomba na
Ye, kosálákámakambomoko oyo Ye asalaki na ebandeli. Lolenge
wana nde Nkisi ya lobiko ya Klisto esalaki mosala na ebandeli,
lolenge wana nde Ezali kosala lelo, ezali kobota eloko yango
moko.
115 Oyo mosusu ezali likanisi ya mayele ya dénomination
oyo esalemi na lisanga ya bato, yango ezali na “lolenge ya
kosambela,” ndenge mosakoli ayebisaki biso, “nde ewangani
Solo ya Nguya oyo.” Sikawa, wana nde polele mpenza nyonso
yango ekoki kolakisama.
116 Sikawa, ezali na mangomba mibale yango. Moko na yango
ebotamaki na Nicée; mpe mosusu ebotamaki na Pantekote.
Mpe—mpe moko etelemelaka ntango nyonso oyo mosusu. Touti
koyekola bileko ya lingomba mpo na kotalisa yango polele,
moko etelemelaka oyo mosusu. Moko na yango ezali lingomba
ya kitoko, ya lokumu, ya mayele mingi, ezalaka ná bato ya
mayele mingi mpe bongo na bongo; mosusu oyo etangamaka
lokola “etongá ya batúntuki.” Na ebandeli, ezalaki “balángwi
masanga, balóbi mbisi oyo batángá te,” mpe ezali ndenge moko
lelo, ezali kokóba kotángama na liboke moko wana. Moko na
yango ezali ya bato ya science; mosusu ezali bato ya molimo.
Moko ezali na mabongisi ya science; oyo mosusu ezali na lisósoli
ya molimo ya Liloba. Moko ebongisami na ndenge ya science,
oyo lisanga ya bato elobaka, episkopo ya mayele ya bongo. Oyo
mosusu ebótámá mpenza na Molimo ya Nzambe, ebikaka na
nzela ya Molimo na Nzambe, ekokisaka mpe esalaka ete Maloba
oyo Nzambe alaká ékokisama. Elakisaka lolenge ya nkisi oyo
omelaka. Ozali nde na nkisi ya makambo ya kelasi? Ozali nde
na Nkisi ya Molimo Mosanto? Bomoni? Malamu.

117 Oh, mayele mabe oyo ya Satana! Ayebi mpenza kotalisa
makambo, na mayele ya bongó, akoki kosala ete moto oyo
abotami na Molimo na Nzambe te ábaluka-baluka kaka
mpamba! Mpe nzela ezali te, na mayele ya bongó, ya kotelemela
bango na yango. Ata nzela moko te ezali.
118 Ezali lisosoli na nzela ya kondima, bomoni, lisosoli. Tomoni
oyo Liloba elobi, tondimi Yango.
119 “Na bongo, NdekoBranham, balobaka ete bazali na lisosoli.”
Na bongo tika ete Molimo Mosanto ásala mpenza oyo Alakaki
kosala, bongo tókondima yango. Bomoni? Yango nde ndangá na
Yango.
120 Ndenge nini Nkisi yango esalaki ntango Ekutani na moto
yango? “Bilembo oyo ekolanda baoyo bakondima,” Ye alobaki.
Soki Nkisi ekútani na yango, na bongo ezali malamu. Bomoni?
Boye, epesaka biso…
121 Yango ememi biso sikawa, mpo na kosukisa, na miníti moke
oyo ekolanda, boye yango ememi biso longwa na Abele ná Kaina,
kino na kosambisama ya ntango ya Noa, kobanda na ebandeli
wana mpenza ya mikolo na Noa. Sikawa, liboso tósala molongo
ya mabondeli, bóyoka na bokebi, wana nazali kotalisa bino
nokinoki mwa Makomi awa na mwa—mwa liteya moko.
122 Tomoni ete nsima na mokili kozua lisosoli na yango na
mayele ya bongó mpo na Liloba, bato yango bakómaki bato
minene, bato ya lokumu. Biblia elobi bongo, na Genese 6:4.
Bato ya lokumu oyo bazalaki kolanda basi ya kitoko mingi,
ná nyonso wana, lokola mokili mobimba ezalaki ya bango.
Touti kolobela yango na liteya Kopela-pela Ya Mwinda Motane,
tolobelaki yango mokolo mosusu wana na mpokwa, ndenge
basi basengelaki kokóma kitoko koleka na mikolo ya nsuka,
ndenge mibali, mibali ya lokumu, lokola makambo ya nsoni oyo
esalemaki na Angleterre mpe na Etats-Unis. Mpe ekoyebana
kaka, moko na mikolo oyo. Bomoni, boyebaka mpenza te
makambo nyonso na ntina na basi ya ndumbawana námakambo
mosusu nyonsowana. Bomoni? Boyebi ete ezali na ba-serveuse ya
bar mbala misato koleka mwana mwasi ya école secondaire to
ya université? Ba-serveuse ya bar mbala misato koleka mwana
mwasi ya école secondaire to ya université. Boyebi, na mokama
moko boye, nabosani yango mpo ezali liboso na ngai te sikawa,
natikálá kokoma yango te, kasi pene na ndambo moko likoló na
misato ya bana ya école secondaire na ekólo mobimba, etalisami
polele ete, to bazalaka na bomoi ya mbindo, to basengelaki
kozonga na ndako mpo na kozala bamama? Boyebi ete kozua
pénicilline mpo na kobengana maladi ya sopisi ekotisi bobele
libebi katikati na bato, kasi, eloko yango ekufi te? Nzokande,
bomoni, Nzambe alobaki ete ekokoba kino na ekeke ya minei.
Ezali kopesa bokono ya Mongole ná makambo ya ndenge na
ndenge, mpe bana bazali…Oh, ndenge lisumu, ezalaka mpenza

na mayele mabe! Ndenge bato yango, batei yango bakotelema
mpe bakoteya kozanga kopamela ba-striptease na balabala, mpe
bakotika bango báyemba na korále ná makambo nyonso ya
ndenge wana, mpe bokomona yango nde likambo mpenza oyo
etindá ekólo na biso na ewélo, etindá bato na biso na ewélo. Ya
solo. Boye, tomoni ete nsima na Nzambe kolemba makambo na
bango, ndenge nandimaka ete Asili kosala lelo…
123 Sikawa nakómi na liteya na ngai. Nazalaka na lolenge
moko ya kokamwa ya kolobela…Nalingaka kolobela makambo
mingi liboso nákóma na liteya na ngai. Sikawa, tomoni ete
na mikolo ya Noa, ntango Nzambe alingaki kosambisa mokili,
ntango ekómaki mpenza ndenge ekómi sikawa, mpamba te
Yesu alobaki bongo, Ye amitungisaki? Ye amitungisaki? Ye, na
ntembe te, Amitungisaki. Amitungisaki mpo na nini? Sikawa,
nsima na Ye kosila koyeba ete etumbu ezalaki koya, mpe kosila
kosakola etumbu yango, Amitungisaki mpo na baoyo bazalaki
komitungisa. Mpe ezali ndenge moko lelo. Amitungisaki mpo
na baoyo babelemaki mpo na komitungisa. Mpe tomoni ete
Atindelaki bango mosakoli moko mpo na kokamba bango, mpo
na kokamba baponami na Ye na nzela oyo ebongisami mpo na
ekimelo na bango. Azali ndenge moko lobi, lelo mpe libela.
Bomoni? Tomoni ete Nzambe amitungisaki mpo na bato na Ye.
[Maloba mazangi na eteni oyo ya bande—Mok.]
124 Tokómi na nsuka, mpe tozali komona tokómi na nsuka!
Nzela ya kotonga likoló ya libebi yango ezali te. Ndenge nini
tokoki kotonga engumba likoló na bitiká ya kozika ya Sodoma
ná Gomora? Tokosala yango ndenge nini? Etikali na phoenix
bobele moko: boyei ya Nkolo Yesu; oh, la la, kopetolama na nzela
ya eleko yaMonyoko,mpo na kozongisa bozongisi yamokili, mpo
na bato oyo bazalaka mpenza liboso na Nzambe mpe babikaka
na Liloba na Ye.
125 Bótala, Amitungisaki mpo na baoyo bazalaki komitungisa
mpo na kokima na mikolo ya Noa, mpe Atindelaki bango
mosakoli. Mpe mosakoli yango akambaki bango na nzela oyo
Nzambe abongisaki. Sikawa, wana nde lolenge ya Nzambe yo
kosaláká makambo. Bomoni? Nzambe asololaki na Noa, oyo
azalaki Liloba (ezalaki Liloba likomami te na ntango wana),
mpe ayebisaki Noa ábongisa masuwa mpo na kobikisa bato,
mpe kokebisa bato nyonso ete Azalaki na “nzela moko mpo
na lobiko.” Mpe moto yango azalaki mosakoli oyo atatolami,
oyo atalisaki bango polele nzela ya kokimela. Bótala, bato ya
komikitisa ná bosembo bayokelakimoto yangompe bandimelaki
ye, mpe bakimaki. Bakimaki nini? Liwa ya mokili ya masumu
oyo ezalaki kobebisama na eleko wana, bakimaki nzela ya liwa
oyo ezalaki likoló na mokili mobimba. Nzambe amitungisaki
mingi! (E Nzambe, sungá mpo ékota na bozindo sikawa, liboso
na molongo ya mabondeli.) Nzambe amitungisaki!
126 Azali kotala mokili sikawa lelo, Azali kobenga mpe Azali



YE AMÍTUNGISAKA. YO MPE OMÍTUNGISAKA? 31

kobenga, kasi bazali kotyola mpe koboya na bango. Libaku
malamu ya kobongola motema ezalaki na ebandeli. Ntango
Nzambe ayebisaki Yisaya ákende kotia…koyebisa Ezekia ete
akokufa, Ezekia abongolaki motema mpe mawa ezwamaki.
Ntango Nzambe ayebisaki Yona ete ákende kogánga na Ninive,
mpo nsima na mikolo ntuku minei, Akoboma engumba yango,
basengakimawampe kobóngolamotema esalemaki. Kasi ntango
baboyi yango, eloko mosusu te etikali bobele kosambisama! Mpe
ekólo esili koboya Klisto. Baboyi na bango koyoka mbela, boye
eloko mosusu te etikali bobele tokosambisama.
127 Sikawa, Nzambe amitungisaka nde mpo na baoyo babongoli
motema? Abongisaka nzela mpo na bango? Sikawa, tokomona
oyo Asalaki na bantango ya kala.
128 Na ntango ya Noa, Amitungisaki! Atindaki mosakoli, A—
Abongisaki nzela mpe Alakisaki bango nzela, Abongiselaki
bango nzela ya kokimela mpe bakimaki kosambisama.
Amitungisaki mpe mpo na bango. Tomoni ete Amemi bango
na esika moko oyo Ye, na mikolo ya nsuka, esika oyo (bango
nyonso) liboso kosambisama ya monene ébanda, Amitungisaki
mingi mpo na bango na lolenge ete Abongisaki nzela moko oyo
bakokaki kokótela mpe kozua nsomi na kosambisama nyonso
oyo ezalaki koya.
129 Sikawa, Asalaki yango mpo na—na Baponami. Sikawa,
toyebi yango. Asalaki yango mpo na Baponami, bobele mpo
na Baponami, sikawa! Ezalaki bango nde baoyo basilaki
koyamba momboto oyo ya Bomoi. Ezalaki bango nde baoyo
babongísámáká liboso mpo na komona yango. Ezalaki bando
nde. Biso nyonso, soki tondimaka Biblia, tosengeli kondima
kobongisama liboso. Bomoni? Ya solo. Nzambe alingi te ete moto
moko ányokwama, kasi Ayebaki nani akoyamba Yango mpe nani
akoyamba te.
130 Amitungisaki mpe mpo na baponami na Ye na mikolo ya
kobebisama ya Ezipito. Bazalaki kuna na Ezipito mpe bakómaki
baómbo. Na mikolo ya Mose, Amitungisaki mpo na bato.
Atindelaki bango nini? Mosakoli, lisusu. Boye te?Mpe Akabolaki
bato na Ye ná bazangi kondima, ná kosambisama oyo ezalaki
koya na mokolo wana. Asalaki yango? Amitungisaki ntango
masumu ya Ezipito etondaki meké kino Nzambe asengelaki
kotinda kosambisama, mpo Asilaki koyebisa Abraham ete:
“Nakotala likambo ya ekólo yango.” Boye na esika ya kosopa
nkanda na Ye likoló na bango nyonso, Atindelaki bango lisungi
na Ye. Atindelaki bango Mobóndisi na Ye. Atindelaki bango
Liloba na Ye. Mpe Atindaka Liloba na Ye ntango nyonso na
nzela ya mosakoli na Ye, ndenge Asalaki na ntango ya Noa.
Asalaki ndenge moko na mikolo ya Noa. Na mikolo ya Eli-…
ya Mose, tomoni ete Asalaki ndenge moko. Atindelaki bango
mosakoli naYe,mpe bakabwanaki na kozanga kondima. Sikawa,
wana nde lolenge ya bato oyo babimaki. Wana nde lolenge ya

bato oyo bandimaki Yango. Bandimaki Mose, ete azalaki…Na
miso ya Fálo, azalaki fanatíki, azalaki nganga-nkisi, azalaki
mokosi, azalaki eloko moko ya nsomo. Kasi mpo na bato oyo
baponamaki, baoyo babimaki kokokana na Liloba na Nzambe
(“Nakobimisa bango”), mpo na bango, azalakimosakoli. Azalaki
nzela oyo Nzambe abongisaki. Ye mpe…Bótala, bandimelaki
ye mpe bakímaki kosambisama ya mokolo wana. Bandimelaki
Mose.
131 Mpe Alobaki ete Amitungisaki mpe mpo na bango mpo
na kobimisa bango, mpe Amitungisaki mpo na bango kati na
mobembo, nsima na bango kobima. Amen. Ndenge oyo wana
esalemaki na nzoto, oyo ezali kosalema na ngámbo ya molimo.
Amitungisaki! Mpo na nini? Apesaki nyonso oyo bazalaki na
yango bosenga wana bazalaki na mobembo. Asalaki yango?
Abikisaki bango ntango bazalaki kobela. Apesaki lobiko na
nzoto, Abongisaki nzela mpo na bokono na bango. Apesaki
nyoka ya—yamotáko, ete bákoka kotala nyoka ya motáko yango,
elembeteli ya lisumu, mpo bábika na nzoto. Aleisaki bango
ntango bazalaki na nzela, esika lípa ezalaki te, Anokisaki mbula
ya mapa longwa na Likoló. Aleisaki bango. Bobele wana te, kasi
Alatisaki bango bilamba, kotalisáká ete Amitungisaka mpo na
baoyo bamitungisaka.
132 Soki babelemi mpo na koyambola, kobongola mitema,
kondima mpe koyamba, Nzambe akomitungisa! Kasi osengeli
liboso komitungisa, osengeli koyamba oyo Atindeli yo.
Amitungisaki mingi mpo na bango na lolenge ete bándimisama
ete ekozala na libunga moko te, Atatolaki mosakoli na Ye na
elembo ya Likonzi na Móto, mpo bato bámona ete ezalaki kaka
moto oyo kotambola wana te, ete ezalaki Nzambe mpenza likoló
na ye, Ye nde Azalaki kolakisa nzela. Nzambe amitungisaka
mpo na bato oyo bamitungisaka. Nzambe amitungisaka mpo
na baoyo bamitungisaka mpo na Ye. Boye, Atatolaki moto
yango mpe Atalisaki polele ete azalaki mosali ya Nzambe, na
kotindeláká bango Likonzi na Móto mpo na kokamba bango
kino na mboka yango mpenza. Mpe bayebaki ete na ntango
nyonso oyo elembo ya Móto yango, Likonzi ya Lipata ná Móto
ezalaki kolanda bango…Alobaki ete Ye “alongolaki te Likonzi
na Móto ná Lipata.” Azalaki elongo na bango mibu na mibu na
kati ya lisobe, mibu ntuku minei. Ezali bongo? Likonzi na Móto
wana ekambaki bango! Biso tokómi namobu ya ntukumisato na
misato, etikali mibu nsambo, ekokóma ndenge moko. Malamu,
Likonzi na Móto ekambaki bango. Amitungisaki mpo na bango.
Mpe Amitungisaki mingi mpo na bango na lolenge ete Asalaki
ete báyeba ete—ete ezalaki likambo ya science te, ete ezalaki
libunga te, kasi Atatolaki Nsango yango, na kondimísáká Yango.
133 Amitungisaki mingi ata mpo na mwasi oyo azalaki mopaya,
moto ya Yisraele te. Azalaki moto ya etonga yango te, kasi
azalaki mopaya, Presbytérien, Metodiste, to eloko mosusu,

azalaki na ngámbo mosusu. Kasi ntango ayokaki! Nkombo na
ye ezalaki Laába, azalaki kofanda…azalaki mwasi ya ndumba.
Kasi ntango ayokaki ete Nzambe azalaki kati na Likonzi
na Móto mpe azalaki kokamba bango, alobaki tiká ete…
abélelaki Nzambe, mpe asalaki bolamu epai ya banóngi oyo
bayaki konónga mboka yango. Mpe lokola amitungisaki mpo
na ye ná bandeko na ye, Nzambe amitungisaki mpo na ye.
Na lolenge ete mwasi ya ndumba yango apesaki bomoi na ye
epai ya Klisto, na Ntina yango, mpo autaki komona elembo ya
Nzambe ya Bikamwa, mpe azaláká kosalela banzambe na ye
na dénomination na bango moko. Kasi ntango amonaki elembo
monene ya Kokamwa wana, abélelaki mpe asengaki mawa, mpe
mawampo na libota na ye,mpeNzambe amitungisakimingimpo
na ye na lolenge ete engumba mobimba ebukanaki, ndako moko
likoló na mosusu, kasi ata libanga moko te elongwaki na ndako
na ye. Ye amitungisaka! Atako ye azalaki mopaya, azalaki moto
ya etonga te na ntango yango, kasi Amitungisaki. Amitungisaka
ntango nyonso.

Amitungisaki mpo na Eliya na ntango oyo ye, kaka ye moko
azalaki komitungisa mpo na Nzambe.
134 Aleluya! Nde epai wapi tokomi. “Bóbwakamitungisi na bino
likoló na Ye, mpo Ye amitungisaka mpo na bino.” Ntango Petelo
azalaki koloba na bampaka, na bampaka ná bato oyo bazalaki
na losambo, alobaki, “Bótia mitungisi na bino likoló na Ye, mpo
Amitungisaka mpo na bino. Bótia nyonso wana, mpo bozali peto
liboso na Nzambe. Bozali—bozali kotambola lokola basali ya
Nzambe.”
135 Nzambe amitungisaki mpo na Eliya mpo Eliya amitungisaki
mpo na Nzambe. Batei mosusu nyonso basilaki kobungisa
emononeli ya mokolo wana, basilaki kobungisa mokano ya
Nzambe mpe bolingo ya Liloba na Ye, mpe nyonso ekomaki
makambo ya mikolo oyo. Kasi ata Yezabele, mwasi ya mokonzi
ya mboka, akómisaki yango makambo ya mikolo oyo ndenge
nini, ata batei mosusu batikaki ete basi wana básala makambo
na bango ndenge balingi. Eliya atelemelaki yango, na Nkombo
na Nkolo. Amitungisaki mpo na oyo Nzambe alobaki, mpe
Nzambe amitungisaki mpo na oyo Eliya alobaki na ntango
yango, mpo alobaki Liloba ya Nkolo. Nzambe amitungisaka
ntango yo omitungisaka, kasi osengeli komitungisa liboso. Iyo.
136 Bótala, Amitungisaki ntango Abengaki Eliya, na nzela na
Liloba na Ye, libanda na ba-dénomination. Emonanaki lokola
asengelaki kokufa nzala, mpo moko na zomi ná makabo elingaki
kokómela ye lisusu te. Kasi Amitungisaki mingi mpo na Eliya,
Atikaki te ete ákufa nzala na ntango oyo azalaki kotosa
Liloba na Nzambe. Apesaki motindo na biyánganga báleisa ye.
Amitungisaki mpo na Eliya mpo Eliya amitungisaki mpo na Ye,
mpe Ye azali Liloba.

137 Amitungisaki mpo na Daniele ntango Daniele amitungisaki
mpo na Liloba na Nzambe koluka kobondela na bosembo
nyonso. Atá mokonzi alobaki: “Nalingi lisusu te ete bósalaka
bongo,” Eliya azalaki kaka kofungola maninísa mpe kotala na
ngámbo ya Yelusaleme mpo na kobondela. Eliya amitungisaki
mpo na Nzambe, mpe—mpe Nzambe amitungisaki mpo na
Eliya. Daniele amitungisaki mpo na Liloba ya Nzambe, mpe
Nzambe amitungisaki mpo na Eliya. Atindaki Likonzi na Móto
oyo ebangisaki nkosi yango mpe akimaki mosika na ye mpe
atikalaki kuna na nsé butu mobimba. Nzambe amitungisaki
mpo Daniele amitungisaki. Iyo, misie. Abondelaki na bosembo
nyonso, koyebáká ete elingaki koloba ete akobwakama na
libulu ya bankosi soki atosi te mitindo ya dénomination. Kasi
afukamaki pembeni ya lininísa, abángaki te oyo moto alobaki.
Afungolaki mpenza maninísa mpo ezalaki etinda ya Nzambe,
mpe abondelaki Nzambe na ye mikolo nyonso, na bosembo
nyonso mpe na bosolo nyonso. Amitungisaki mpo na Nzambe ná
etinda na Ye, mpe Nzambe, na ngala na Ye, amitungisaki mpo na
Daniele ná etinda na ye, etelemelo na ye. Daniele amitungisaki
mpo naNzambe ná Liloba na Ye,mpeNzambe amitungisakimpo
na Daniele ná ngámbo azuaki mpo na Liloba. Akosala yango
mbala nyonso. Amen.
138 Amitungisaki mpo na bana ya Baebele ntango bamémiaki
na bosembo nyonso mpe bamitungisaki mpo na kondima
oyo epesamelaki bango mbala moko mpo na libela, Liloba
na Nzambe. Amitungisaki mingi mpo na bango na lolenge
ete ntango bayulaki kelelo…Bazalaki na mobeko kouta na
Nzambe ete: “Bófukamela nzambe ya bapakano te, ekeko
moko te. Bófukamela mpe bókumbamela yango te.” Yango nde
ezalaki mobeko. Mpe ntango bayúlaki kelelo mpe balobaki ete
“tokobwaka na litumbu ya móto baoyo bakosala yango te,”
bango bamitungisaki mingi na lolenge ete bapesaki ekeko yango
mokongo. Ya solo. Nzambe amitungisaki mingi mpo na bango na
lolenge ete ntango molunge ekómaki makasi, Atindaki Moto ya
minei na kati ya litumbu ya móto yango mpo ábatela bango na
mpio. Amitungisaki mpo bango bamitungisaki.
139 Soki olingi kokangama na endimeli moko boye, Nzambe
akomitungisa te mpo na oyo osalaka. Soki olingaka kosala
yango, Akomitungisa ata moke te mpo na yo, mpo ozali kosala
oyo bato balobi. Kasi soki okangami na Liloba na Nzambe,
eyambweli na yo ya solo ná sembo, mpe ondimi ete Nzambe
azali Mobikisi na nzoto, motindo moko lobi, lelo mpe libela,
Akomitungisa mpo na yo.
140 Amitungisaki na ntango wana, Amitungisaki mpo na bana
ya Baebele, mpe Atindelaki bango Moto ya minei, oyo ezalaki
Klisto, mpo na kokangola bango. Toyebi yango.
141 Ntango moto na mába abelelaki: “Nkolo!” Bato na mába
zomi babimaki mpe babelelaki na bosembo nyonso: “Nkolo,

yokela biso mawa.” Bango bazalaki na makoki ya komitungisa
mpo na mposa na bango moko, Ye azalaki na nguya ya
komitungisa mpo na bango. Amitungisaki mpo na bato ya mába
mpo bato ya mába bamitungisaki mpo na koyambola na bango,
babengaki Ye “Nkolo!”
142 Amitungisaki, ntango kapiténe ya basodá mokama
amitungisaki mingi mpo na ye moko mpe asengaki lisungi
epai na Yesu. Ntango kapiténe ya basoda mokama yango
alo-…atalisaki na kondima na ye, aboyaki banzambe na ye
ya bikeko ya Roma, mpe amitungisaki mingi (atatolaki liboso
na bato nyonso) mpe abengisaki Ye ete áyá kobikisa mwana
na ye, Yesu amitungisaki mingi mpe Akendeki kobikisa ye.
Amitungisaka ntango omitungisaka. Ata bongo, Yo nde osengeli
komitungisa liboso. Amitungisaki.
143 Amitungisaki ntango Jairus amitungisaki mingi mpo na
Yesu. Azalaki mondimi na sekelé. Andimaki ete Ye azalaki na
sóló, kasi mpo na bindimeli ya denomination na bango, azalaki
kokoka koyambola yango na miso ya bato te, kasi ntango mwana
na ye ya mwasi abelaki mpe akufaki, Jairus ayebaki, ntango
amonaki liwa ya mwana na ye ya mwasi, to mpo na kotalisa
mitungisi na ye, amitungisaki mingi mpe aboyaki bazangi
kondima oyo bazalaki pembeni na ye, mpe alataki mwa ekoti
na ye ya bakengeli, mpe akendeki kokutana ná Yesu. Ntango
Jairus atalisaki ete azalaki komitungisa, Yesu atalisaki ete
Amitungisaki mingi mpe Ayaki kosekwisa ye longwa na bakufi.
Bóbwaka mitungisi na bino epai na Ye, mpo Ye amitungisaka!
Ézala mpo na likambo nini, Ye amitungisaka!
144 Amitungisaki mingi ntango oyo ata mobeko moko te ezalaki
bongo, eloko moko te elobamaki bongo, Alobeláká yango ata
mokolo moko te, kasi Amitungisaki mpo mwasi moke yango
akokaki te kokóta na molongo ya mabondeli, kasi alobaki,
“Soki nakoki kosimba nsuka ya elamba na Ye, nandimelaka Ye.”
Amitungisaki mpo na kondima na ye na lolenge ete Abalukaki
mpe Abengaki ye na kati ya eyanganelo yango, mpe ayebisaki ye
ete kondima na ye ebikisaki ye. Amitungisaki mpo mwasi yango
amitungisaki.
145 Amitungisaki ntango moto ya liboma na nkombo Limpinga
azalaki komitungisa mingi, kati na minyoko, abimaki libanda,
uta na bankunda wana, ya milimo mabe, abimaki mpo na
kokútana ná Yesu, mpe amibwakaki na mabele mpe afukamaki.
Azalaki Limpinga! Milimo mabe wana balingaki koya ata moke
te soki Limpinga ámifungolela nzela te wana mpo na kokútana
na Ye. Mpe ntango amitungisaki mingi mpo na kosala makasi
mpenza, kotelema ngwi na kondima na ye, Yesu amitungisaki
mingi mpe abenganaki limpinga ya milimo mabe yango kati
na ye, mpe maládi ya liboma na ye esilaki. Amitungisaki
ntango yo omitungisaka. Iyo, misie. Amitungisaka ntango yo
omitungisaka.

146 Sikawa, ntango mokúfi miso abélélaki na ekuke ya Yeliko
ete: “E Yesu!” Azalaki Moyuda, ya Orthodoxe, moto monene na
sinagoga. Kasi ntango alobaki: “Makelele wana ezali ya nini?”

Balobaki, “Yesu ya Nazareti azali koleka, Mosakoli.”
147 Alobaki, “Yesu, Mwana na Dawidi!” Oh, ezalaki
mpenza mpámela mpo na mokengeli na ye ná banganga-
nzambe oyo bazalaki wana. Kasi atalelaki te oyo mokengeli,
nganganzambe, to moto mosusu alobaki, ezalaki likambo
na ye! Mpe amitungisaki mingi mpo miso na ye émona
lisusu, na bongo abélelaki! Mpe ntango mokúfi miso wana
amilengelaki, amitungisaki mingi mpe abélelaki, Yesu mpe
amitungisaki mingi mpe abikisaki ye. Azali ndenge moko lobi,
lelo mpe libela! Amitungisaka ntango yo omitungisaka, kasi yo
osengeli komitungisa liboso. Osengeli kotalisa polele ete ozali
komitungisa.
148 Amitungisaki mingi mpenza na lolenge ete mwasi moko,
oyo azalaki na mibali motoba, amonaki, ayebaki mpe andimaki
elembo na Ye ya Masiya, ya kososola makanisi, Amitungisaki
mingi na lolenge ete Alimbisaki masumu na ye nyonso mpe
Apesaki ye mayi mpo áyáka lisusu kotóka yango wana te, mpo
asósolaki. Alobaki: “Misie, namoni ete Ozali Mosakoli,” ntango
Ayebisaki ye oyo ezalaki kotambola te ná ye. Mpe bango, ye
azalaki mpenza kozela mokolo yango, kasi akotaki mingi na
bitonga nyonso ya lingomba, azuaki na ye te libaku ya kosala
yango. Kasi ntango amonaki Moto Oyo akokaki koyebisa ye
oyo ezalaki kotambola malamu te kati na ye, alobaki: “Mesié,
namoni ete Ozali Mosakoli. Nayebi ete ntango Masiya akoya,
Akosala makambo oyo.”

Alobaki: “Nazali Ye.”
149 Ekokaki! Amitungisaki. Atikaki mbeki na ye, akendeki na
engumba, mpe alobaki: “Boya kotala Moto oyo Ayebisi ngai
makambo oyo nasálá. Ye nde Masiya yango te?” Azalaki lokola
Rahab, amitungisaki na lolenge ete abendaki bokebi ya engumba
mobimba. Amitungisaki mpo eloko moko eutaki kosalema,
Likomi litatolamaki eutaki kokokisama mpe kondimisama
mpenza, mpe amitungisaki! Alandaki te oyo bato bazalaki
koloba to oyo moto mosusu alobaki; amonaki Yango, azalaki
wana ntango esalemaki. Amitungisaki. Mpe amitungisaki mpo
na bandeko na ye na lolenge ete ayebisaki moko na moko na
bango, mpe esalaki ete engumba mobimba bándima Yesu Klisto.
Amitungisaki, mpe Ye amitungisaki. Na ntemebe te, Asalaki
bongo.
150 Yesu amitungisaki mingi mpo na Nsango ya lelo mpo na
kokokisa makambo yango moko ndenge Alobaki, na lolenge
ete Akufaki mpe Asekwaki mpo na kotinda yango na nzela
ya Molimo Mosanto, Mobóndisi, mpo na kolakisa lotomo na
Ye lelo, ete Azali na bomoi kino lelo. Ye amitungisaki solo.

Biso tokomitungisa te? Yango nde likambo, tokomitungisa te?
Akufaki mpo na lotomo oyo. Akufaki mpo Molimo Mosanto
ákoka kozala awa na mokolo oyo mpo na kotalisa makambo
oyo. Amitungisaki mpo na yo. Amitungisaki mpo Ékoma awa.
Amitungisaki mpo na koloba makambo yango. Amitungisaki
mpo Alingaki bino. Amitungisaki mingi mpo na kokokisa yango,
mpo na kotinda Molimo Mosanto, na likamabo oyo, mpo na
kokokisa lotomo oyo lelo.
151 Lolenge wana nde Atalisaki polele ete Amitungisaki na
mokolo wana, mpo Ayaki mpo na kotatola makambo oyo
Nzambe alobáká ete Akozala. Yango wana mwasi yango
ayebaki Ye. Alobaki: “Nayebi ete ntango Masiya akoya, Akozala
Mosakoli. Ntango Masiya akoya, Akoyebisa biso makambo oyo.”
Bomoni, Azalaki komitungisa mingi na ntina na Liloba na
Nzambe ete átatola Yango epai na ye. Amen.
152 Sikawa Atindaki Molimo Mosanto, ete na mokolo oyo ya
mayele ya bongó,mpoÁkoka, na nzela naMolimoMosantomoko
yango, kotalisa polele na nzela na biso ete Azali Masiya kino
lelo, mpo na kotalisa yango ndenge moko. Azali motindo moko
lobi, lelo mpe libela. Sikawa motuna ezali: ozali komitungisa?
Ozali kokanisa nini mpo na yango? Ezali awa. Ezali kotalisama
polele mbala na mbala. Omitungisaka mpenza mpo na kondima
yango? Omitungisaka mpenza mpo na koyambola masumu na
yo, ete ozali na libunga? Koyambola kozanga kondima na yo
mpe koyamba yango. Omitungisaka mpenza mpo na koyamba
yango? Ye amitungisaki mpenza mpo ákufa mpe ásekwa, mpo
na komemela yo yango. Omitungisaka mpenza mpo na koyamba
yango. Nakanisi ete etalisami polele mbala na mbala, kobanda
na ntango ya Noa, longwa mosika kuna na Genese koleka
na nyonso kino lelo. Tozali na ntango te ya kolobela nyonso
wana. Kasi bomoni ete Amitungisaka, mpe Akufaki mpo bókoka
komitungisa, mpo bókoka komona nzela. Mpe Apesaki nzela
yango. Alobaki mpenza oyo nzela yango esalaki, ekosala, mpe
sikawa tala Ye oyo lelo kotalisáká ete ezali Solo. Sikawa, na
ntango mabe oyo tozobika kati na yango, ozali komitungisa
mingi mpo na yango, mpo na kondima yango na motema na yo
mobimba?
153 Ókota na molongo ya mabondeli to ézala eloko soko nini,
wana ezali yango te, omitungisaka? Bwaká mitungisi na yo epai
na Ye, Amitungisaka mpo na yo. Zalá sémbo mpo na yango.
Omitungisaka mingi mpo na kozala sembo, mpo Asili kotalisa
polele na nzela na Liloba na Ye litatolami ete Ye amitungisaka.
Alakaki kotinda Yango, Asili kosala yango! Alakaki yango na
Liloba, tala Yango oyo! Ye amitungisaka, sikawa, bongo yo? Yo
mpe osengelaki komitungisa.
154 Amitungisaki mingi, Amitungisaki mingi kino Alóngaki
monguna nyonso mpo na yo, ete nyonso oyo osengeli kosala
ezali kozala sembo mpe óndima yango. Alóngaki liwa. Ngai

nde nasengeli kolonga liwa te; esílá kolongama. Ngai moto
nasengeli kolonga bokono te; Klisto asengeli kolonga yango
te; esílá kolongama. Nasengeli bobele komitungisa mingi na
kondima yango. Ozali kobanga oyo moto mosusu ayebisi yo?
Ozali kobanga oyo monganga alobi mpo na bokono yango? Ozali
kobanga oyo lingomba ekolobela yo? Ozali kobanga kotelema
wana mpe kotálana miso na miso ná zabolo? Loba: “Nasili
koyámbola masumu na ngai, nasili kotia nyonso pembeni.
Nasili kondima Liloba moko na moko. Ngai oyo, Nkolo. Kelá
komitungisa kati na ngai. Ngai…Omitungisaki mpo na ngai,
ngai mpe nakomitungisa mpo na Yo.”
155 Nakanisi loyembo ya ngolu wana, oyo ya kala:
“Amitungisaka mpo na yo. Na mói to na butu, Amitungisaka
mpo na yo.”

Tógumba mitó sikawa, tokoki lisusu kokende mosika te.
Amitungisaka mpo na yo,
Amitungisaka mpo na yo;
Na mói to na butu,
Amitungisaka mpo na yo.

Tóyembela Ye yango, wana togúmbi mitó, ná mitema na biso.
Amitungisaka mpo na…

Tótala nyonso oyo Asilá kosálá.
Amitungisaka mpo na yo,
Na mói to na butu,
Amitungisaka mpo na yo.
Amitungisaka…

Sikawa, soki omitungisaka, tómbolá loboko wana ozali
koyemba yango.

Amitungisaka mpo na yo;
Na mói to na butu,
Amitungisaka mpo na yo.

156 Tata na Likoló, na ngonga oyo esili koleka boye na mokolo
oyo, tozali koyambola uta na bozindo ya mitema na biso ete
toyebi sikawa na nzela na Liloba ete Omitungisaka ntango
nyonso mpo na baoyo ya Yo Moko. Kasi, Nkolo, kpókóso ezali
ete, biso mpe tomitungisaka nde? Tolingaka bobele nde kotánga
kelasi, koloba: “Ee, nazali na diplome ya docteur, to—toDoctorat
na Droit”? Oyo wana ezali koyeba nkisi ya Ordonnance, ezali
komela Yango te.
157 E Nzambe, nabondeli ete lelo moko na moko na biso áyamba
bampasi ya Klisto na motema mpenza, tómema monyoko na
Ye likoló na biso, mpo tósosola ete biso mpe tosengeli koyoka
nsoni ya Nkombo na Ye, ete tosengeli konyokwama. Mpe tózala
lokola bayekoli ya kala, tózonga na esengo mpo tozui litomba ya
komema nsoni ya Nkombo na Ye. Sálá yango, Tata.

158 Nalingi kobondela mpo na babeli, Nkolo, kotiela bango
maboko. Batomboli maboko, mingi kati na bango, mpe mingi
tokobondela mpo na bango, mpe bazali na ba-kálati ya
mabondeli. Mpe bato mosusu bazali awa, oyo bakómaki na
ntango malamu te mpo na kozua ba-kálati ya mabondeli, kasi
bako—bako—bakondima, Nkolo. Bakokaki kotómbola maboko,
emonanaki bongo, mpo na ngai, losambo mobimba. Mingi kati
na bango bazali na maládi. Misuále yango oyo awa, nazali
koyoka Bozali na Yo ya Bonzambe na nzela na Liloba lipakólami,
bikisa bango, Nkolo. Sálá ete malómbo na bango ézua biyano.
159 Mpe sikawa, uta na miswale, kino na bayóki, kino na bato
oyo bafandi kuna, oyo bazali na bokono. Oh, Bozali ya Nkolo,
tika ete Éya, Tata, mpe bikisa bango nyonso. Okolinga, na ntongo
oyo, na ngolu na Nzambe, wana tozali koyambola, Nkolo…?
Ngai mosali na Yo, nayamboli ete nazangi makoki. Nazali ata
na likoki moko te, Nkolo, oyo nakoki kotalisa Yo, ete nabongi
na yango. Tobongi te. Moko te kati na biso akoki kosala yango,
Nkolo. Tobongi te mpo na eloko oyo tolingi kosenga. Kasi,
Nkolo, toyebi ete Yesu amataki mosika, kino na Nkembo, mpe
kuna, azali kobongisa esika mpo na koya koyamba mpe komema
biso epai na Ye moko. Mpe Ayebisaki biso ete Akotindela biso
Mobóndisi, oyo ekozala Molimo Mosanto, mpe Akosala mosala
na Ye mpe Akoumela elongo na biso libela.
160 EMolimo Mosanto, Molimo ya Nzambe, kita lisusu likoló na
biso na ntongo oyo, mpe tátola Bozali na Yo, Nkolo, kaka ndenge
Osalaki ntango Otambolaki awa na mabele, ete eyanganelo oyo
báyeba ete Ozali awa na mikolo ya nsuka oyo mpo na kotatola
Liloba na Yo, mpe kotalisa polele ete “ndenge ezalaki na mikolo
ya Lota, ekozala mpe bongo na boyei yaMwana namoto.” Nkolo,
ezali mpo na lokumumpe nkembo na Yo nde tosengi yango, wana
tomipesi na Yo ná eyambweli na biso. Pétola biso na Makila na
Yo, Nkolo. Sukóla biso na mai ya Liloba, mpe pétola biso kati
na Makila. Mpe talisa biso, Nkolo, lokola “bandakisa,” ndenge
Petelo alobaki na eteni oyo totángi na ntongo oyo, mpo na mokili
oyo ezangá kondima. Mpo tosengi yango na Nkombo na Yesu
Klisto. Amen.
161 Nakosenga sikawa na ndeko mwasi oyo azali na…ná
piano, mwa moke. Tokoki kolekisa mwa ntango moke lelo, kasi,
oh, nakokaka te koya awa mbala na mbala. Bózala kaka na
motema molai ná biso, tolómbi bino, bózela lisusu miníti moke,
tokobondela mpo na moto nyonso. Billy, Billy Paul, azali—azali
wapi? Okabolaki yangowapi, okabolaki ba-kálati yamabondeli?
Ezalaki nini? B, moko kino mokama. Tózua bobele mwa ba-
B moke, mpe tótala soki Akopesa biso lisósoli. Bolobi nini?
Tótala soki Azali awa elongo ná biso. Bósenga Ye, bondimi
ete Akosala yango? Nasili koteya mpe na—napakolamaki, kasi
sikawa nasilisi koteya yango, bomoni.
162 Mpe tósenga na bato bátelema. Ee, tokobondela mpo na

bango nyonso, ata bongo, tóbanda na motángo ya liboso. Nani
azali na B, motángo ya liboso? Telema, moto oyo azali na
kálati yamabondeli yango. Te, nakobengisa bango pembeni awa,
bakobima na nzela oyo mpe bakoya awa. B, motángo ya liboso,
nani azali na yango, kálati ya mabondeli motángo ya liboso?
Bolingi koloba ete ezali na kati ya eyanganelo te? Malamu,
tokobanda…Oh, limbisa ngai, madame. Malamu, malamu. B,
motángo ya mibale, soki tosili kobanda na moko. B, motángo
ya mibale. Nani azali na yango, okoki kotómbola loboko boye
mpo tómona yango? Yaka awa, madame, mpenza awa. Misato,
nani azali na misato? Sikawa, tósala molongo na bolai ya etutu,
tokopusana, to bokozonga esika moko boye na nzela oyo wana.
Boye, malamu, kálati ya mabondeli motángo ya misato, nani
akoya? Ezali nde madame oyo azali koya awa? Namoni loboko na
yo te, limbisa ngai, ndekomwasi.Motángo yaminei, nani azali na
kálati ya mabondeli motángo ya minei? Okoki kotómbola loboko
mpo námona nani yo ozali? Mobali oyo kuna, ndeko ya moindo,
okoki koya awa, misie, motángo ya minei. Motángo ya mitano,
nani azali na motángo ya mitano? Bino mibali oyo kuna, bokoki
koya awa soki bo—bolingi? Motángo ya motoba, nani azali na
kálati ya mabondeli motoba, okoki kotómbola loboko? Awa,
malamu, motoba, misie. Nsambo. Sikawa, ekosala ete bówéla-
wela te. Nsambo, malamu, yaka awa, nsambo. Sikawa, motángo
ya mwambe, kaka ndenge ozali…Okoki koya, misie? Motángo
ya libwa. Malamu, misie. Motángo ya zomi. Malamu, mwana
mobali ya moke.
163 Wana tozokanisa yango, likambo ya kitoko koleka ezali ete,
ntango nakotaki kuna, mwana mobali moko ya moke, elingi—
elingi kokanga ngai mpéma, kaka ndenge nakanisi yango,
mwana mobali moko ya moke atelemaki wana kala mingi te,
alobaki: “Ndeko Branham, okoki kosala likambo moko mpo na
ngai?” Azali pene na bolai ya mwana mobali ya moke oyo.

Nalobaki: “Likambo nini, mwana?”
164 Alobaki: “Bóndela mpo na mama na ngai.” Alobaki:
“Azwaka Nkombo ya Nzambe kaka na liseki, abikaka mpenza
bomoi ya mabe mingi.”

Nalobaki: “Ofandaka wapi? Awa na engumba oyo?”
Alobaki: “Iyo, misie.”

165 Mposa na ye ezalaki ete mama na ye ázala mwasi malamu.
Mpe, bókamwa te, Yisaya alobaki ete “mwana moke akokamba
bango.”
166 Motángo ya zomi, ezali motango ya zomi te? Malamu,
motángo ya zomi na moko. Malamu, motángo ya zomi na mibale,
motángo ya zomi na mibale. Malamu, motángo ya zomi na
misato, zomi na minei. Malamu, zomi na mitano. Zomi na
mitano, namoni yango te, motángo ya zomi na mitano. Zomi
na motoba. Malamu, baluka na nzela wana, misie, soki olingi,

zomi na motoba. Zomi na nsambo, zomi na mwambe. Zomi
na mwambe, namoni yango te. Malamu, madame, to ndeko
mwasi, zomi na mwambe. Malamu, sikawa kende na nzela wana,
madame, soki olingi, biméla na nzela wana. Sikawa bótala, mpo
na molongo ya mabondeli, basili kokoka mpo na kotelema na
mbala moko.
167 Ntango molongo ya mabondeli ekobanda kokita, bomoni,
na bongo tika Billy Paul to moko na baoyo bazali awa
na etumbelo…Ndeko Neville, Ndeko Neville, Ndeko Neville,
nsima na mwa ntango, ntango okomona bango…Sikawa, soki
bomoni Ndeko Neville, soki amoni ete molongo ya mabondeli
ebandi…akolakisa elembo boye, mpo nakobondela ete Molimo
Mosanto…
168 Sikawa, mobali oyo, ozali na kálati ya mabondeli, yo oyo
ofandi na kiti ya bibosono, misie? A—a—azalaki na kálati na ye
ya mabondeli. Malamu, sikawa bokoki kokótisa ye na molongo
ya mabondeli. Sikawa, moto mosusu a—a—azali awa, oyo okoki
kotelema te? Moto moko ásunga bango soki ba…ntango ngala
na bango ekokoka, bomoni. Sikawa, bókanisa, bokobanda na
motángo oyo nasukeli, pene na zomi na mwambe to ntuku
mibale, esika moko wana, nsima na yango, kobanda na ntuku
mibale namoko, ntukumibale namibale, oyebi esika na yo, wana
okoya.
169 Sikawa, bomitungisaka? Bondimi ete Amitungisaka ntango
nyonso? Bondimi ete Azali komitungisa sikawa? Soki—soki
A—soki Asílá komitungisa mbala moko, Akomitungisa ntango
nyonso. Bondimi yango? Sikawa, nalingi ete moko namoko ázala
mpenza na limemia, tíkala na esika na yo mpe bóndela. Sikawa,
bino baoyo bozali na eyanganelo mpe bóbondela. Sikawa,
Amitungisaki ndenge nini? Mpo Akokaki lisusu komitungisa te,
mpe moto moko te, to mosakoli moko te, moto mosusu te akoki
kosala koleka bandelo oyo Nzambe alakaki. Boye te? Sikawa,
ata osílá koleka na milongo ya mabondeli mbala mokama,
kasi otelemi sikawa, ná bino baoyo bofandi, soki lisumu ezali
na bomoi na yo, kozanga kondima, yámbólá yango sikawa.
Komeka te kokóta awa, soki osali yango te. Soki esalemi ete o—
okómi kino awa, ata moto apakolami ndenge nini, atelemi mpe
atieli yo maboko, na ntembe te, okozua e—eyano ata moke te,
bobele soki ondimi yango. Osengeli kondima yango. Osengeli
koyambola yango. Osengeli ko…Bomoni, na bongo o…Tala,
ezali…Nabanzi ete bosósoli. Bomoni? Ekoki kosalema atamoke
te ete Nzambe ázanga kokokisa Liloba na Ye mpo na yo, soki yo
otosi liloba na yo epai na Nzambe. Bomoni? Soki ondimi yango
mpenza, eloko moko te ekoki kosala ete ótiela yango ntembe.
Ézala ntango, bitando, eloko moko te ekoki kosala ete ótiela
yango ntembe. Yo ndima yango. Bondimi yango?
170 Sikawa, sikawa nakotala molongo ya mabondeli yango. Na
boyebi na ngai, longola bobele mobali oyo awa, nayebi ye; mpe

nayebi, nayebi Gene Slaughter oyo kuna, nayebi ye; libanda na
bango…mpe nayebi te ntina nini—ntina nini batelemi wana.
Nayebi atamoke te ntina nini batelemi wana. Nzambe nde ayebi.
Sikawa soki bino nyonso boyebi ete nayebi eloko moko te na
ntina na bino, bótombola maboko, bino baoyo botelemi wana.
Sikawa, bato boni na kati ya eyanganelo oyo bayebi ete nayebi
eloko moko te na ntina na bino, bótombola maboko. Sikawa,
bato boni bayebi ete Yesu Klisto ayebi makambo na bino?
171 Mpe bato boni bakolinga koloba boye: “Nandimi na motema
mobimba ete Yesu abikisaki ngai ntango Abákamaki na ekulusu
na Kalvári”? Ezali solo. Bomoni? Sikawa, soki Ye asílá kosala
yango, na bongo kondima na yo nde esengeli koyamba yango.
Sikawa, Ye amitungisaki mingi mpo na kosala yango, yo
ozali komitungisa mpo na kotia ntembe nyonso pembeni, mpe
kondima yango? Bwaka mitungisi na yo epai na Ye, mpo Azali
komitungisa mpo na yo.
172 Sikawa, soki ozali na bokono, soki ozali na mpasi, namóná,
ee, boyebi, mbala nkóto na nkóto makambo oyoMolimoMosanto
asílá kosala. Mpe boyebi yango; bokono ya spasticité, ata baoyo
basilaki kokufa.
173 Mobali moko akufaki na mbálakaka awa na etumbelo, awa
liboso na biso, eleki pene na mpóso misato. Mwasi na ye azali
infirmière oyo ayebani na letá, mpe afandi awa. Mpe mobali
yango akweyaki mbala moko. Afandi awa esika moko boye.
Mwasi na ye, ye oyo, afandi awa sikawa, mpe—mpemobali yango
azali awa na esika moko boye sikawa. Iyo, ye wana, atelemi
kuna. Miso na ye ebalukaki, ekómaki moindo mpenza, na mbala
moko…akweyaki, mpe nakitaki kuna. Mwasi na ye atalaki ye
nzoto, motema ezalaki lisusu kobeta te, ba-poul mpe ezalaki te.
Natielaki ye maboko (asilaki kokende) mpe nabelelaki molimo
na ye, na Nkombo na Yesu Klisto, mpe asekwaki. Bomoni?
Bomoni?
174 Ezali nini? Azali Lisekwa mpe Bomoi. Ezalaki ngai te.
Mobóndisi Moto asalaki, Molimo Mosanto azolobeláká biso.
Bomoni? Biso tosili koyamba Ye, sikawa, kolobela biso ezali
likambo na Ye. Bongo, násala nini…Nzambe akoki nde
kobikisa yo, soki yo moko olingi te? Ata moke te. Akoki kobikisa
yo te, soki yo moko olingi te. Osengeli kondima yango.
175 Sikawa, likambo nini ekosalema, soki—soki Akoki kotalisa
polele, soki Nzambe apesi ngai nzela, na nzela ya likabo ya
Nzambe, ya kolakisa bino ete Yesu Klisto azali awa elongo
na biso, ete Mobóndisi yango, ezali Yesu Klisto, Azali Liloba.
“Na ebandeli Liloba azalaki.” Boye te? “Liloba azalaki Nzambe.
Mpe Liloba akómaki nzoto mpe afandaki elongo ná biso.” Mpe
Biblia elobi, na Baebele 4, ete “Liloba na Nzambe ezalaka na
mopotu koleka mopanga ya mino mibale, Esósolaka makanisi
ya mitema.” Ezali bongo? Mpe yango nde Yesu asálaki mpo

na kotalisa polele ete Azali Liloba lipakólami, Masiya. Oh, la
la! Bozali komona yango te? Masiya ezali nini? Mopakolami.
Mopakolami nini? Liloba lipakólami! “Mpe Liloba ekómaki
nzoto.” Ye azalaki Liloba wana lipakólami! Omoni yango, Ndeko
Vayle? Bomoni, Azali Liloba lipakólami!
176 Sikawa, soki omipesi epai na Ye, na bongo Akosalela yo
koleka boyebi na yo, kotalisáká polele ete kino lelo, Azali
Liloba lipakólami, mpe Azali kosósola makanisi ya mitema.
Oh, ndenge nini, ndenge nini moto akoki kotia ntembe? Ndima
kaka. Kotia ntembe te. Sikawa, wana bofandi wana, na—nalobeli
liteya yango na ntongo oyo. Ntango mama moke moko azalaki
komitungisa soki akokóta na molongo ya mabondeli te, ntango
mosusu, kasi asimbaki sóngé ya elamba na Ye mpe Abalukaki.
Bondimi yango? Bondimi ete ekoki kosalema lisusu lelo? Iyo.
Sikawa, bokosimba yango ndenge nini?
177 Biblia elobi ete Azali Nganganzambe Mokonzi, sika-sikawa,
Nganganzambe Mokonzi, Afandi na loboko ya mobali ya
Nkembo ya Nzambe, mpo na kolobela biso kokokana na
eyambweli na biso. Totatoli ete tondimi Ye, mpe tozali na
mposa ya kosimbaNganganzambeMokonzi.Mpe ntango tosimbi
Ye, Akosala ndenge nini? Azali awa na lolenge ya Molimo
Mosanto. Na bongo Akoyanola mbala moko mpe Akoyebisa bino
makambo yango mpenza. Boye te? Sikawa bóndima yango mpe
bótikala ndenge bofandi, bófanda kimia, bózala na limemia mpe
bótala malamu. Sikawa, soki Asali yango ata mbala misato,
ekokoka, boye te? Soki Asali yango mbala misato. Moko, mibale,
misato, soki Alingi kosala yango.

Nsango boni?
178 Sikawa, bózela naino, wana tozali kosambela. Bomoni, oyo
ezali, ezali te na…Oyo ezali likambo moko oyo ekeseni mwa
moke sikawa; nazalaki koteya, mbala moko ekómi boye. Sikawa,
eleki ntango molai oyo nabélelaki Nkolo te mpo na yango, kasi
Nkolo Nzambe ayebi motema na ngai, mpe tika ete Ákokisa
bosenga na bino. Mpe ngai nazondima yango, ete Akosala yango.
179 Sikawa, mwasi moko atelemi awa, ye ná ngai toyebani te. Na
boyebi na ngai, namóná ye te na bomoi na ngai. Akokaki kozala
na liyangani moko esika moko, to ayebi ngai mpo atángaki
mokanda moko, kasi Tata na biso na Likoló ayebi, na boyebi na
ngai, ete namóná ye te na bomoi na ngai. Azali mopaya.
180 Sikawa, soki Azali motindo moko, mobali ná mwasi moko
bakutani awa, ndenge Yesu akútanaki ná mwasi moko na liziba
ya mai, nauti kolobela yango kala mingi te. Amitungisaki mpo
na mwasi yango. Sikawa, mwasi oyo, ntango mosusu, akweisami
te na likambo moko lokola mwasi wana azalaki, kasi eloko
moko ezali kotambola malamu te. Kasi Azali komitungisa mpo
na ye ndenge Amitungisaki mpo na mwasi wana. Bomoni,
Amitungisaka. Sikawa, ntango mwasi yango amonaki yango,



44 LILOBA LILOBAMI

asósolaki yango. Sikawa, awa, biso mibale totelemi awa ndenge
moko. Sikawa, natikálá komóna ye te.
181 Sikawa, soki Molimo Mosanto ya nkembo, Oyo amonanaka
te, sikawa soki biyokeli ya kondima etalisi Ye epai na ngai.
Asali ete biyokeli ya kondima, ete Liloba na Ye ékóma mpenza
pembeni na ntango ya nsuka oyo na lolenge ete Akangaki Yango
fotó kuna. Asalaki ete ékóma mpenza pembeni na biyokeli na
biso oyo epakolami, emitiaki pembeni mpe tomonaki Ye koya
awa mpe kosala awa na lolenge ya Likonzi na Móto. Boye te?
Sikawa Azali awa, nayebi ete Azali awa. Kondima na ngai elobi
ete Azali awa. Sikawa, soki Akoki mpenza komitalisa polele awa
mpo na kosósola bomoi ya mwasi oyo, bomoni, ndenge Alakaki
ete Akosala. Molimo Mosanto akosala mosala yango moko oyo
Ye asalaki.
182 Sikawa ngai, lokola nazalaki koteya, nalingi bobele kosolola
na yo mwa moke mpo na komona.
183 Ndenge Asalaki mpo na mwasi wana na liziba ya mai,
Alobaki: “Pesa Ngai mai ya komela.” Boyebi, Azalaki
mpenza…Ntango mosusu Afandaki wana mpe Azalaki
kokanisa baoyo bakendeki kosomba biloko ya kolia, na bongo
A—Asengelaki kosolola na ye mwa moke, boyebi. Tata nde
asilaki kotinda Ye kuna. Esengelaki kozala wana. Azalaki
kokende na Yeliko; kasi Amataki na Samalia, ezali likoló na
ngomba, Ayokaki “mposa ya kokende kuna.”
184 Ee, na lolenge moko to mosusu, nayokaki mposa, Tata
atindaki ngai longwanaArizona kino awa,mpe bino boyei. Boye,
mobimba na yango ezali mpenza ndenge moko. Eloko moko te
esalemaka na mpwasa, nyonso esalemaka na ntina moko boye.
Ngolu na Nzambe, ya solo.
185 Sikawa, nayebi yo te, mpe ozali komonana mpenza na nzoto
kolongonu, kasi ekoki kozala ete ozali awa te mpo na yango.
Ekoki kozala likambo mosusu. Ekoki kozala mpo na molingami
na yo moko boye, ekoki kozala likambo ya ndako, ya mbongo.
Nazali na makoki moko te ya koyeba yango, boyebi yango. Kasi
soki Alimboleli ngai ntina oyo oyeli awa, okoyeba soki ezali solo
to te. Na bongo, eyanganelo ekondima namotemamoko? Sikawa
bino baoyo bozali koyoka biso, ezali kotiama na bande, mpe
totelemi awa na etumbelo.
186 Madame yango, namoni ye atomboli motó boye. Azali na,
azali na motó mpasi oyo ezali kotungisa ye, lokola motó mpasi
ya migraine. Motó mpasi yango esilaka te, eyáka ntango nyonso.
Ezali solo. Soki ezali bongo, tómbola loboko. Bomoni? Ezali
ya solo. Likambo mosusu, azali na mpasi na thyroide, yango
nde bayebisaki ye, ata bongo, yango nde—yango nde ezali
kotungisa yo, mpe alobaki solo, ezali thyroide. Mpe lisusu, ozali
na mikakatano, makambomingi ezali kotambola malamu te kati
na yo; motema likoló-likoló, kosilika, mitungisi, “mbala mosusu

namitunaka epai nazali, mpe soki nazali esika na ngai to te.”
Mpe ezali ya solo. Ezali solo. Sikawa, Ayebi yo, okoki lisusu
komibomba te, ata osengelaki kosala yango. Bomoni? Ondimi ete
Akoki koyebisa ngai nkombo na yo? Ee, Viola, zonga na ndako,
Yesu Klisto abikisi yo.

Bondimi?
187 Ngai nayebi te. Yesu Klisto ayebi makambo nyonso. Ye mpe
nayebi ye te. Nzambe ayebi biso mibale. Ondimi ete nazali
mosakoli na Ye, mosali na Ye? Ondimi ete makambo oyo nauti
koteya uta na Liloba oyo ezali Solo? Ondimi? Soki Nkolo Yesu
ayebisi ngai ntina oyo oyeli awa, okondima ete nazali mosali
na Ye. Mpe Azosala oyo mpo Amitungisaka mpo na yo. Ye,
Amitungisakampo na yo, Azali kosala yangompo Amitungisaka
mpo na yo. Azali komitungisa mpo na bamosusu oyo bazali
koya namolongo. Amitungisakampo na bango. Ozwaki likambo,
likama, likama ya motuka. Ezali kosala yo mpasi makasi. Ezali
ya solo. Ozali na mpasi na lokolo. Ya solo. Ekokoma malamu,
mpe motema likoló-likoló ekotika yo, na bongo, zonga na yo na
ndako, kopésáká matóndi na Nkolo, mpe kolobáká: “Nkembo na
Nkolo!”

“Soki bokoki kondima, nyonso ekoki kosalema.” Malamu.
188 Ondimi? Nayebi yo te, ozali mopaya epai na ngai. Kasi
Nzambe ayebi yo. Ondimi ete Akoki koyebisa ngai ntina oyo
oyeli awa, to likambo mosusu na ntina na yo? Okondima yango?
[Mwasi yango alobi: “Iyo”—Mok.] Ezali mpo na mwasi mosusu.
Ezali mpo na yo te, bomoni. Te, ezali mpo na yo te. Yo ozali awa
nde mpo na moto moko. Ozali awa mpo na moto mosusu, ezali
mama na yo. Ya solo. Ye mpe azali na mpasi moko na lokolo.
Ezali ya solo. Azali awa te. Azali pembeni na esika moko lokola,
namoni yango lokola na Angleterre, tóloba, esika moko boye,
awa. Yo, ezali ya solo, ondimi? Malamu, kende liboso. Abikisami.
Kende liboso.
189 Bazalaki basi mibale. Moko na bango azalaki mobange
mingi, na bongo na—namitunaki soki ezalaki esika nini.
Natalaki mpo námona soki ezalaki esika—esika nini. Nkolo
Nzambe ayebi makambo nyonso, boye te? Mpe Akoki kosala
makambo nyonso. Bondimi yango? Amen. Azali malamu mingi,
boye te? Nalingi Ye. Ye, Azali Bomoi na ngai. Azali nyonso oyo
nazali na yango. Azali nyonso oyo nazali na mposa na yango.
Kende liboso, Abikisi yo, misie.
190 Epakweli elandi madame wana. Madame mosusu afandi
wana, azali kotungisama na motema likoló-likoló, mpe azali
na litútú moko na nsé ya loboko. Ezali ya solo? Ntango mwasi
yango atielaki yo maboko, nsima na yango omiyokaki ndenge
mpenza. Esalemi bongo, boye te? Na ntango yango nde Abikisaki
yo. Okozua nzoto kolongonu. Yesu Klisto. Bótala esika mwasi
yango azali. Mwasi oyo azalaki kobondela, to oyo azalaki awa,

bomoni. Botalaki malamu ntango azalaki kobondela, ntango
nazalaki kobondelampo na ye, likambo nini esalemaki? Bomoni?
Namonaki mwasi mosusu, mpe natalaki na ngámbo wana.
Nayokaki eloko moko ya makasi. Na ntembe te, bango mibale
bayebani, to bayebáná moko na mosusu, mpo mwasi wana
ayokaki eloko moko boye mpo na mwasi oyo awa. Na bongo
mwasi oyo akendeki kuna mpe asimbaki ye, mpe, na mbala
moko, natalaki mpe namonaki eloko moko kuna, mpe azalaki
wana, atelemaki wana mpenza. Namóná naino mwasi yango te,
na bomoi na ngai. Nzambe na Likoló ayebi yango. Oh, la la! Mpo
na nini kotia ntembe?
191 Soki okoki kondima, Akoki ata kolongola bizaleli mabe kati
na yo. Ondimi yango? Ondimi ete Akopesa yo nzoto kolongonu?
Kende liboso, mpe okotika yango sikawa, okomela lisusu ata
likaya moko te. Kende liboso, mpe ndima na motema mobimba.
Ndimela Nzambe. Kotia ntembe te.
192 Bozali kondima? Tosili kozua bato misato? Bóndimela
Nzambe. Bótia ntembe te. Bóndima kaka. Bondimi ete epakweli
na Ye ezali awa sikawa? Amen. Bótia ntembe te. Bondima!
193 Nakotiela yomaboko,mpe ndimá. Okondima elongo na ngai?
[Ndeko mobali alobi: “Iyo, misie.”—Mok.] Na Nkombo na Yesu
Klisto, tika ete ndeko mobali oyo ábikisama. Amen. zalá na
kondima sikawa, kotia ntembe te. Zela naino.
194 Likambo moko euti kosalema kuna na kati ya eyanganelo,
namoni yango te, euti kosalema awa na kati. Nakanisi ete
ebombameli ngai sikawa. Yango oyo. Namoni yango na elilingi.
Ezali moto, mpe azali kotungisama na motema likoló-likoló.
Azali na mwana mobali oyo azali na maládi ya ndeke. Ndimá
na motema mobimba, misie. Ondimi? Ezali yango. Malamu, tiélá
mwana yango loboko mpe akoyoka malamu. Amen. Nkembo na
Nkolo.
195 Bozali kondima? Molimo mabe yango akanisaki ete akokaki
komibomba na yango, kasi akokaki te. Bondimi? Eloko yango
ezali lisusu koningana esika moko. Oh, la la, tosengi ngolu mpe
lisungi! Moto mosusu azali na maladi ya ndeke esika moko. Iyo,
yango oyo awa. Ondimi? Zalá na kondima. Ondimi ete Nzambe
ayebi yo? Okoki kozonga na Ohio, bika, M. Nelson T. Grant.
Yango nde nkombo na yo. Soki ondimi, makambo yango ekotika
yo mpe ekotungisa yo lisusu te. Natikálá komóna mobali yango
te na bomoi na ngai, nayebi eloko moko te na ntina na ye.

Bokoki kobómba yango te sikawa, Molimo Mosanto azali
awa!
196 Tógúmba kaka mitó mpe tókumisa Nzambe. Nkolo Yesu,
totóndi Yo. Ozalí motindo moko lobi, lelo mpe libela. Ngolu
na Yo ekweyaka ata moke te, Nkolo, ezalaka ntango nyonso
ndenge moko. Nabondeli ete mawa mpe bolamu na Yo monene
ézala likoló na bato. Omitungisaki mingi, Nkolo, na lolenge ete

Oyei komitatola. Ozali Nzambe. Yo ozali Mosantu ya nkembo,
Molimo Mosanto ya nkembo. Sikawa tika ete bato oyo bándima,
Nkolo, wana bazali koleka awa, mpe moko na moko na bango
ábikisama. Wana epakweli na Yo ezali awa, namitii likoló na
miswále oyo. Nabondeli, Nkolo, ete Ókokisa malómbo oyo, Tata.
Sálá yango, Nkolo, awa na eyanganelo.
197 Mpe tika ete moto nyonso oyo azali liboso na Bozali
ya Bonzambe ámitungisa mingi sikawa mpe ándima ete
Omitungisaki mingi mpo na kotelema na mokolo ya nsuka
katikati na libota na Yo, mpo na komitalisa polele! Okoki
kobikisa bango te, Nkolo, Okoki te kosala oyo Osílá kosala.
Osílá kobikisa bango. Mpe yango nde likambo bobele moko oyo
ekoki kosalema, mpo na kondimisa bango. Mpe Omitungisaka
mingi, ata kozanga kondima oyo tolekaka na yango, ata bongo,
Omitungisakamingimpo na kotalisa Yomoko ete Ozali na bomoi
kati na biso mpe Osékwá longwa na bakufi. Tika ete tóbwáka
mitungisi na biso epai na Yo, mpe moto nyonso oyo azali liboso
na Bozali ya Nzambe ábika, na elimo mpe na nzoto na bango. Na
Nkombo na Yesu Klisto. Amen.
198 Malamu, bóyéla na nzela oyo, bótika bato bálanda nzela oyo.
Malamu, Billy akobanda kobenga bango, ndambo moko nsima
na mosusu. Te, sikawa tóloba lisusu te, e—epakweli ezali likoló
na ngai, bomoni. Nalingi kotiela ye maboko, wana Yango ezali
awa. Bomoni? Nazokoka kokanga lisosoli yango te. Soki na…
Bato boni bazali awa, oyo tosengeli kobondela mpo na bango,
bótombola loboko. Pene na ntuku nsambo likoló na mokama.
Bomoni? Etikali miníti zomi liboso na ngonga ya zomi na misato.
Mosala ya libatisi ekolanda nsima na oyo. Ngai nakoki kosala
yango te, kasi bokoki kondima. Soki Ye amitungisaka mingi
mpo na komitalisa, bino mpe bosengeli komitungisa mingi mpo
na kondima. Boye te? Malamu, eyanganelo mobimba tóbondela.
Mpe Billy to Ndeko Neville, moko na bango akosalela, akosalela
micro oyo. Tótikala ndenge togumbi mitó mpe tóbondela, wana
bazali koleka na molongo. Sikawa, nakobondela mpo na moko
na moko na bino sikawa, nakotiela bino maboko mpe nakosenga
ete nyonso oyo ekangi bino, mabe nyonso étika bino, wana bozali
koleka na nse ya esika oyo epakolami sikawa, soki nasengeli
koloba yango bongo. Epakweli yango ezali kuna, ndenge moko
lokola awa. Kasi nazali kosala yango, koloba yango, mpo na
kondima na bino. Bino nyonso bóbondela sikawa.
199 Na Nkombo na Yesu Klisto, tika ete mwana mobali oyo
ábikisama. Amen. E Nzambe, na Nkombo na Yesu Klisto, tika
ete ndeko na biso ábikisama. Na Nkombo na Yesu Klisto.
Nazotosa mobeko na Yo, Nkolo. Olobaki: “Bilembo oyo ekolanda
bandimi.” Biso mibale tozali bandimi. “Soki batieli babeli
maboko, bakobika.” Na Nkombo na Yesu, nasali likambo yango.
Na Nkombo na Yesu Klisto, natieli ndeko mobali oyo maboko.
Amen. Na Nkombo na Yesu Klisto, natieli ndeko na biso ya

mobali maboko, mpo na lobiko ya nzoto na ye. Amen.
200 Ye amitungisaka mpo na yo, ndeko mwasi. Ngai namitungisi
mpo na kotiela yo maboko. Yo omitungisi mpenza mpo na
kondima? Amen. Na Nkombo na Yesu Klisto, ékokisama ete
ndeko na biso ya mwasi ábikisama.
201 Na Nkombo na Yesu Klisto, tika ete ndeko na biso ya mobali
ábikisama. Na Nkombo na Yesu Klisto, tika ete ndeko na biso ya
mobali ábikisama. Na Nkombo na Yesu Klisto, tika ete ndeko na
biso ya mwasi ábikisama. Na Nkombo na Yesu Klisto, tika ete
ndeko na biso ya mobali ábikisama. Na Nkombo na Yesu Klisto,
tika ete ndeko na biso ya mobali ábikisama. Na Nkombo na Yesu
Klisto, tika ete ndeko na biso ya mwasi ábikisama. Na Nkombo
na Yesu Klisto, tika ete ndeko na biso ya mobali ábikisama.
Na Nkombo na Yesu Klisto, tika ete ndeko na biso ya mobali
ábikisama. Na Nkombo na Yesu Klisto, tika ete ndeko na biso
ya mobali ábikisama. Na Nkombo na Yesu Klisto, tika ete ndeko
na biso ya mwasi ábikisama. Na Nkombo na Yesu, bikisa ndeko
na ngai ya mwasi, Nkolo. Na Nkombo na Yesu, bikisa ndeko na
ngai ya mwasi oyo. Na Nkombo na Yesu, bikisa ndeko na ngai
ya mobali. Na Nkombo na Yesu Klisto, bikisa ndeko na ngai ya
mwasi oyo. Na Nkombo na Yesu Klisto, bikisa ndeko na ngai
ya mwasi. Na Nkombo na Yesu Klisto, bikisa ndeko na ngai ya
mwasi. Na Nkombo na Nkolo Yesu Klisto, bikisa ndeko na ngai
ya mwasi.

Ndeko, Ye amitungisaka. Yo mpe? Na Nkombo na Yesu,
bikisama!
202 Moto nyonso ázala na mabondeli sikawa, moto nyonso
ábondela. Baoyo bazali koleka bazali bandeko na bino.
203 Na Nkombo na Yesu, bikisa ndeko na ngai ya mwasi. Na
Nkombo na Yesu, bikisa ndeko na ngai ya mobali oyo. Amen.
Na Nkombo na Yesu Klisto, bikisa ndeko na ngai ya mobali oyo.
Na Nkombo na Yesu Klisto, bikisa ndeko na ngai ya mwasi. Na
Nkombo na Yesu Klisto, bikisa ndeko na ngai ya mwasi. Na
Nkombo na Yesu Klisto, bikisa ndeko na ngai ya mwasi. Na
Nkombo na Yesu, bikisa ndeko na ngai ya mwasi. Na Nkombo
na Yesu Klisto, bikisa ndeko na ngai ya mwasi oyo. Na Nkombo
na Yesu Klisto, bikisa ndeko na ngai ya mwasi oyo, Nkolo.
Na Nkombo na Yesu, bikisa ndeko na ngai ya mwasi oyo. Na
Nkombo na Yesu Klisto, bikisa ndeko na ngai ya mwasi oyo,
ndeko na ngai ya mobali. Bikisa ndeko na ngai ya mwasi oyo.
Bikisa ndeko na ngai ya mwasi oyo, Nkolo. Bikisa ndeko na ngai
ya mwasi oyo, nabondeli na Nkombo na Yesu. Bikisa ndeko na
ngai ya mwasi, Tata, na Nkombo na Yesu. Bikisa ndeko na ngai
ya mwasi, na Nkombo na Yesu.
204 Ndeko mwasi, Amitungisi. Yo omitungisi? Na Nkombo na
Yesu, yamba lobiko ya nzoto na yo. Na Nkombo na Yesu, yamba
lobiko ya nzoto na yo, ndeko mwasi. Na Nkombo na Yesu, yamba



YE AMÍTUNGISAKA. YO MPE OMÍTUNGISAKA? 49

lobiko ya nzoto na yo. Na Nkombo na Yesu Klisto, yamba lobiko
ya nzoto na yo. Na Nkombo na Yesu Klisto, bikisa ndeko na
ngai ya mwasi oyo. Bikisa ndeko na ngai ya mwasi oyo, Tata,
na Nkombo na Yesu. Bikisa ndeko na ngai ya mobali oyo, na
Nkombo na Yesu. Bikisa ndeko mwasi oyo, na Nkombo na Yesu.
Bikisa ndeko na biso ya mwasi, na Nkombo na Yesu. Bikisa
ndeko na ngai ya mobali, Nkolo, na Nkombo na Yesu Klisto.
Bikisa ndeko na ngai ya mwasi, Tata, na Nkombo na Yesu. Bikisa
ndeko na ngai ya mobali oyo, na Nkombo na Yesu. Bikisa ndeko
na ngai ya mwasi, na Nkombo na Yesu. Bikisa ndeko na ngai
ya mwasi, na Nkombo na Yesu. Bikisa mwana mobali oyo, na
Nkombo na Yesu. Bikisa Ndeko Creech, Nkolo, na Nkombo na
Yesu. Bikisa ndeko na biso ya mwasi oyo, na Nkombo na Yesu.
Bikisa ndeko na biso ya mwasi oyo, na Nkombo na Yesu Klisto.
Bikisa bango, Tata, bango mibale, na Nkombo na Yesu Klisto.
Amen.
205 Nzambe ápambola yo, ndeko mobali. Oyo wana mwana na
yo? Mwasi na yo? Ee, nayebaki yango te. Nkolo ápambola yo,
ndeko mobali. Bikisa ndeko na ngai ya mobali oyo, na Nkombo
na Yesu. Bikisa ndeko na ngai ya mwasi oyo, Tata, na Nkombo na
Yesu. Bikisa ndeko na ngai ya mwasi oyo, na Nkombo na Yesu.
Bikisa ndeko na ngai ya mobali oyo, na Nkombo na Yesu. Bikisa
ndeko na ngai ya mwasi oyo, na Nkombo na Yesu Klisto. Bikisa
ndeko na ngai ya mobali oyo, Nkolo, na Nkombo na Yesu Klisto.
Bikisa ndeko na ngai ya mwasi oyo, na Nkombo na Yesu Klisto.
Bikisa ndeko na ngai ya mobali oyo, na Nkombo na Yesu. Bikisa
bango, Tata, na Nkombo na Yesu.
206 Nabondeli libondeli na ngai ya sembo, mpo na moko na
moko. Ozali komitungisa sikawa. Yesu amitungisaka. Yesu nde
atindaki Nsango yango. Yesu atindaki Molimo na Ye. Yesu
atindaki Liloba na Ye. Yesu atindaki mosali na Ye. Biso nyonso
tomitungisaka. Sikawa, bino mpe? Soki bomitungisi, bóndima
yango, bóyamba yango na bosembo, ekokokisama.

Na Nkombo na Yesu, bikisa ndeko na ngai ya mobali.
Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai ya mwasi.
Na Nkombo na Yesu, bikisa ndeko na ngai ya mobali.

207 E Nzambe, na Nkombo na Yesu Klisto, bikisa ndeko na ngai
ya mwasi oyo. Kokisa yango, Tata.

Na Nkombo na Yesu Klisto, bikisa ndeko na ngai ya mwasi.
Na Nkombo na Yesu, bikisa ndeko na ngai ya mwasi.
Na Nkombo na Yesu Klisto, bikisa ndeko na ngai ya mwasi.
Nkolo, na Nkombo na Yesu, bikisa ndeko na ngai ya mobali.

208 E Nzambe ya Lola, yóka mawa mpe bikisa; kokisa yango,
Nkolo. Tika ete mosuni mpe makasi éya na Nkombo na Yesu
Klisto.

E Nzambe, na Nkombo na Yesu Klisto, bikisa ndeko na ngai
ya mobali oyo.

E Nzambe, ndeko na biso ya mwasi oyo afandi na kiti,
nabondeli ete Óbikisa ye mpe Ópesa ye nzoto kolongonu, Nkolo,
na Nkombo na Yesu.
209 E Nzambe, bikisa ndeko na biso ya mwasi oyo, mpo na
mosala kitoko ya bolingo, sungá mwasi oyo, na Nkombo na Yesu.

E Nzambe, na Nkombo na Yesu Klisto, bikisa ndeko na ngai
ya mwasi oyo.

E Nzambe, bikisa ndeko na ngai ya mobali, nabondeli, na
Nkombo na Yesu Klisto.

E Nzambe, na Nkombo na Yesu Klisto, bikisa mobange
mwasi oyo.

Na Nkombo na Yesu Klisto, bikisa mwasi oyo.
Na Nkombo na Yesu, bikisa…?…
Na Nkombo na Yesu Klisto, bikisa ndeko na ngai ya mwasi

oyo.
Na Nkombo na Yesu, bikisa…?…Nkolo.
Na Nkombo na Yesu, bikisa ndeko na ngai ya mobali.
Na Nkombo na Yesu, bikisa ye, Nkolo.
Na Nkombo na Yesu Klisto, bikisa ndeko na ngai ya mobali,

Nkolo.
Na Nkombo na Yesu Klisto, bikisa ndeko na ngai ya mwasi.
Na Nkombo na Yesu Klisto, bikisa…?…
Bikisa ndeko na ngai ya mobali, na Nkombo na Yesu Klisto.
Bikisa ndeko, na…?…[Maloba mazangi na eteni oyo ya

bande—Mok.]
210 Bóyá na bosembo nyonso, bótia ntembe atamoke te, bóndima
yango kaka. Bino nyonso bóbóndela sikawa. Bato oyo bazali
koleka awa, bazali bana na Nzambe. Bóndima.

Bikisa léki na biso ya mwasi, Tata, na Nkombo na Yesu.
211 Bikisa moninga na ngai ya motuya, Nkolo. E Nzambe, azeli
ntango molai; tika ete ngonga oyo ézala ntango yango mpenza.
Amen.

Na Nkombo na Yesu, bikisa ndeko na ngai ya mwasi oyo.
Na Nkombo na Yesu…?…
Na Nkombo na Yesu, bikisa ye, Tata.
Na Nkombo na Yesu…?…
Na Nkombo na Yesu Klisto, bikisa ye, Tata.
Na Nkombo na Yesu, bikisa ndeko na ngai ya mobali oyo.
Na Nkombo na Yesu Klisto, bikisa ndeko na ngai ya mwasi.

Bikisa ndeko na ngai ya mwasi, Tata, na Nkombo na Yesu.
Na Nkombo na Yesu, bikisa ndeko na ngai ya mobali.
Na Nkombo na Yesu, bikisa ndeko na ngai ya mobali oyo,

Nkolo.
Na Nkombo na Yesu, bikisa ndeko na ngai ya mwasi, Tata.
Na Nkombo na Yesu…?…
E Nzambe, bikisa ndeko na biso ya mwasi, na Nkombo na

Yesu.
E Nzambe, na Nkombo na Yesu Klisto, bikisa ndeko na ngai

ya mwasi.
212 E Nzambe, na Nkombo na Yesu, longola buka-buka oyo na
ndeko na ngai ya mobali, Nkolo, pesa ye nzoto kolongonu, Tata.

E Nzambe, na Nkombo na Yesu, bikisa ndeko na ngai ya
mobali oyo.

Na Nkombo na Yesu, bikisa seméki na ngai ya mobali oyo,
nabondeli.
213 Na Nkombo na Yesu, bikisa ndeko na ngai ya mwasi oyo,
Nkolo; e Nzambe bikisa ye, na Nkombo na Yesu Klisto.

Bikisa ndeko na biso ya mwasi, Tata, na Nkombo na Yesu
Klisto…?…
214 E Nzambe, sikawa, mwa malombo ezali awa, sálá ete
ékokisama, na Nkombo na Yesu.
215 Sikawa, ndenge lolenge nde bayambaka Yango, ndeko
mobali. Sikawa, mpo na yango, Nkolo asili kosala yango.
216 Okomona soki mwana yango azangi ko…?…Sikawa,
atikaka ngai ete náyeba oyo etambolaka malamu te kati na bino.
Nabeleli yango nde te…?…na Nkombo na Yesu Klisto…
217 E Nzambe, tala…?…atelemi awa mpo na Edith. Tokanisi
mwana yango, Nkolo. Azalaki awa kala mingi te, mpe bazalaki
kotindika ye. Ndeko na ye ya mwasi atelemi na esika na ye,
Nkolo. Kokisa, E Nzambe, kokisa malombo oyo mpo na ye, na
Nkombo na Yesu.
218 ENzambe, yókela ndeko na biso ya mobali mawampe bikisa
ye, Tata, na Nkombo na Yesu.
219 E Nzambe, na Nkombo na Yesu Klisto, mamá ndeko na ngai
ya motuya oyo mpe pesa ye nzoto kolongonu, Tata.

Na Nkombo na Yesu Klisto, bikisa ndeko na biso ya mwasi.
Na Nkombo na Yesu Klisto, Nkolo, bikisa ndeko na biso ya

mwasi.
Bikisa ndeko na biso ya mobali, Tata, na Nkombo na Yesu.
Na Nkombo na Yesu Klisto, bikisa ndeko na biso ya mwasi

oyo.
E Nzambe, na Nkombo na Yesu Klisto, bikisa ye…?…

E Nzambe, bikisa mwana mobali oyo, na Nkombo na Yesu
Klisto.

Na Nkombo na Yesu Klisto, bikisa ndeko na biso ya mobali,
Nkolo.

Na Nkombo na Yesu, bikisa ndeko na biso…?…
E Nzambe, na Nkombo na Yesu Klisto, bikisa ndeko na biso

ya mwasi.
Na Nkombo na Yesu Klisto, bikisa…?…
Bikisa ndeko na biso ya mwasi…?…na Nkombo na Yesu.
E Nzambe, bikisa ndeko na biso ya mwasi oyo, nabondeli, na

Nkombo na Yesu.
E Nzambe, bikisa ndeko na biso ya mwasi, mpo nabondeli na

Nkombo na Yesu.
Nzambe, pesa ye nzoto kolongonu; kokisa yango, Nkolo, na

Nkombo na Yesu.
220 Nzambe, mamá ndeko na biso ya mobali; ezali Liloba na
Yo; Yo nde olakaki yango, Nkolo, toyei mpe tondimi yango, na
Nkombo na Yesu.
221 Na Nkombo na Yesu Klisto, bikisa ndeko na biso ya mwasi,
Nkolo; ayei na bosembo, mpe andimi sikawa; tika ete akende
mpe ábikisama.

Na Nkombo na Yesu, tika ete ákende mpe ábika, Nkolo.
222 E Nzambe, tia maboko na Yo oyo ebikisaka na nzoto likoló
na…?…tika ete ázonga na ndako na ye ná eyano na lilombo na
ye. E Nzambe, pesa lobiko na nzoto, Nkolo.

Bikisa ndeko na biso ya mwasi, Tata, na Nkombo na Yesu.
Bikisa ndeko na ngai ya mwasi, na Nkombo na Yesu.
Nzambe ya Lola, bikisa ndeko na ngai yamobali, naNkombo

na Yesu Klisto.
Mpe ndeko na ngai ya mwasi, na Nkombo na Nkolo Yesu.
Bikisa ye…?…na Nkombo na Yesu.
Bikisa ndeko na ngai ya mwasi Daulton oyo, na Nkombo na

Yesu.
Bikisa ndeko na ngai ya mwasi, Tata, na Nkombo na Yesu.
Bikisa ndeko na ngai ya mobali, Nkolo, na Nkombo na Yesu.

223 Sikawa, Ye amitungisaka; yo mpe lokola, ndeko mobali.
Kende kopesa Ye masanzoli mpe tóndá Ye, na Nkombo na
Yesu Klisto…?…Kokisa yango, Nkolo, mikumba na ye ezalaki
mingi; kómisa yango pépele sikawa, Tata, na Nkombo na Yesu
Klisto, bikisa ndeko na biso ya mobali.
224 Tinda mawa likoló na ye…?…

225 E Nzambe, pésa lobiko na nzoto ya ndeko na ngai ya mwasi,
awa. Namoni ndenge atelemi na ekuke, azali kozela, Molimo
Mosanto azali pembeni na ye. E Nzambe, tika ete ndeko mwasi
ákende mpe ándima Yo. Kokisa yango, Tata.

Na Nkombo na Yesu, tika ete ndeko mobali ákangolama,
Tata.

E Nzambe, na Nkombo na Yesu Klisto…?…
NaNkombo na Yesu, nabondeli ete Óbikisa ndeko na ngai ya

mwasi.
Na Nkombo na Yesu, bikisa ndeko na ngai ya mwasi oyo.
E Nzambe, na Nkombo na Yesu Klisto, bikisa ndeko na ngai

ya mobali.
E Nzambe, na Nkombo na Yesu Klisto…?…
E Nzambe, pesa ndeko na ngai ya mobali nzoto kolongonu,

na Nkombo na Yesu Klisto.
E Nzambe…?…yaka na…?…nguya oyo ekopesa ye

nzoto kolongonu.
226 E Nzambe, bikisa…?…mpe lakisa ye…?…esika moko
awa. Kitisa yango, Nkolo, mpe tika ete áyoka nguya ya Nzambe,
na Nkombo na Yesu…?…

E Nzambe, bikisa ndeko na biso ya mobali, Nkolo, mpe pesa
ye nzoto kolongonu.

Na Nkombo na Yesu Klisto, bikisa ndeko na biso ya mwasi,
Nzambe.
227 E Nzambe, bikisa…?…amonaka Yo kosala yango mingi
mpenza. Sala sikawa ete bango nyonso bá…?…

Bikisa…?…Nkolo, nasengi mawa, molingami Nkolo Yesu.
228 ENzambe, bikisa ye…?…pesa ye nzoto kolongonu…?…
Nkolo, azalaki na mawa mingi mpe tokabolaka yango. Sikawa,
tika ete á…?…

Na Nkombo na Yesu, bikisa ndeko na ngai ya mwasi oyo,
Nkolo.

Bikisa ndeko na ngai ya mobali, na Nkombo…?…
E Nzambe, bikisa ndeko na ngai ya mobali oyo, mpe pesa ye

nzoto kolongonu…?…
Bikisa ndeko na biso ya mwasi, na Nkombo na Yesu…?…
Bikisa ndeko na ngai ya mwasi, na Nkombo ya Yesu.
Bikisa ndeko na ngai ya mobali, na Nkombo na Yesu Klisto.
E Nzambe, bikisa ndeko na ngai ya mobali oyo, na Nkombo

na Yesu Klisto.
E Nzambe, na Nkombo na Yesu Klisto, bikisa ndeko na ngai

ya mobali oyo.

E Nzambe, bikisa ndeko na ngai ya mwasi. Na Nkombo na
Yesu, sala ete ábikisama.
229 E Nzambe, bikisa ndeko na ngai ya mobali oyo, tika ete, na
Nkombo na Yesu Klisto, á…?…

E Nzambe, bikisa ndeko na ngai ya mwasi, na Nkombo na
Yesu Klisto.
230 Bikisa ndeko na ngai ya mwasi oyo, Nkolo, na Nkombo na
Yesu Klisto, tika ete ákende mpe…?…
231 E Nzambe, kokisa lilómbo na ye, na Nkombo na Yesu Klisto,
nabondeli ete Ókokisa lilombo yango.
232 E Nzambe, Ndeko mwasi Simmon, tika ete ngolu mpe mawa
ya Nzambe, sálá ete lokola azelaki ngonga oyo, ntango oyo akoki
kobwaka yango…?…Mpe tika ete ábikisama…?…
233 E Nzambe, Ndeko mobali Ungren…?…Nzambe, azali na
mongongo ya wólo, oyo ezali koyula Nsango-malamu. Batela ye
na nzoto kolongonu, Nzambe; kokisa yango, na Nkombo na Yesu.
234 E Nzambe, Ndeko na biso ya mwasi Kidd, azali kobelela
Nkombo ya…?…Nabondeli ete nguya na Yo ékangola ye
sikawa…?…na bosembo, mama moke oyo…?…na mikolo
nsambo, asengelaki kozala elongo ná mama na ye. Kokisa yango,
Tata, na Nkombo na Yesu Klisto.
235 E Nzambe, mpo na bana na ye, E Nzambe, bazali
kotelengana, mpe mingi kati na bango bazali kobélá, mpe
mwana mwasi wana azali kobélá, mpe…?…E Nzambe,
nabondeli ete Ókokisa yango, na Nkombo na Yesu Klisto.
236 Nazongisi matondi mingi mpo na Ndeko Tom, Nkolo,
nabondeli ete Óbikisa ye mpe Ósunga ye. Épambolama,
Nkombo…?…
237 Mobali moko azali awa…?…Yo mpe olingi ete tóbondela
mpo na yo, ndeko mobali? Nkolo Yesu…

[Maloba mazangi na eteni oyo ya bande—Mok.]
Amitungisaka mpo na yo,
Amitungisaka mpo na yo;
Na mói to na butu,
Amitungisaka mpo na yo.
Amitungisaka mpo na yo,

Na bongo, bwáka mitungisi na yo epai na Ye.
Amitungisaka mpo na yo;
Na mói to na butu,
Amitungisaka mpo na yo.

238 Bomitugisaka mpo na Ye? Bomitungisaka mpo na Liloba
na Ye? Amen. Nkolo ápambola bino. Tógumba mitó mwa
moke. Nabanzi ete nayanolaki na malombo oyo. Nayanolaki na
malombo yango, boye te, na moko na moko na yango.

239 Eleki mwa ntango, nasalaki libunga moko ya moke na
liyangani, nandimisami ete moto moko amonaki yango. Mpe
Nkolo auti kotalisa ngai yango sikawa, esika moko. Nalobaki
likambo moko na moto moko, nzokande nalobaki yango mpo
na moto mosusu. Nazali—nazali lisusu komona moto yango
te, esika oyo esalemaki, kasi ezalaki moto moko oyo natiaki
lipamboli moko likoló na ye mpo na moto mosusu. Mpe ngai…
Bazalaki koleka mbangu mpenza, mpe nazalaki kokeba te. Mpe
nazangaki…Iyo, ezalaki, namoni yango sikawa. Ezali mobali
ná mwasi oyo bafandi awa. Soki nabosani te, napesaki bango
mbote ya loboko na mpokwa oyo eleki na—na—na chambre ya
motel, to esika moko to mosusu, na lopango ya motel moko,
awa na JeffersonVilla. Nalobaki likambo moko na mobali yango,
nalobaki “ndeko mwasi” na esika ya “ndeko mobali,” ntango
olekaki. Oyokaki yango? Nalingaki koloba yango mpo na mwasi
na yo. Sikawa, azali na mpasi na ntango oyo, mpasi na misopó,
ewumeli. Bouti na Illinois. Madame Mongaland, ezali ya solo,
yango nde nkombo na yo. Sikawa, oyebi ete nayebaki yo te,
kasi nakutani na molimo na yo sikawa. Yo ndima na motema
mobimba, mpe ekosila na mobimba, ekokóma malamu mpenza
ndenge ezalaka ntango nyonso, soki okondima. Mpo bókoka
komona ete mbala nyonso, sikawa ngai…
240 Likambo bobele moko oyo nayebi ezali ete lobi na
mpokwa, namikaniseli, nakanisaki mobali yango, namilobelaki
ete azalaki na suki ya kitoko mingi, apasoli suki na ye katikati,
mobali na suki ya mpembe, oyo afandi awa. Esalemaki ete
natalaki, mpe Pole wana ezalaki wana, Ezalaki kongenga likoló
na bango mpenza. Mpe ezalaki yango. Na bongo namonaki
emononeli moko. Nayebaki te nani bango bazalaki, mpe eloko
moko te na ntina na yango. Madame yango azalaki kuna, na
mpokwa oyo eleki, nalobaki: “Okoya na liyangani?” Alobaki:
“Iyo.” Kasi ngolu na Nzambe esalaki mosala na yango, mpe
yango nde nkombo na ye. Omonaki yango na molongo ya
mabondeli, ndeko mobali, ete likambo moko elobamaki, oyo
ezalaki mpo na yo te? Ezalaki mpo na ndeko mwasi, kasi mpo na
yo te. Ezalaki bongo, elobamaki mpo na—mpo na ndeko mwasi
kuna.
241 Sikawa, mpo bóyeba yango, na molongo ya mabondeli
yango, ete Mwanje na Nkolo azalaki wana. Ekokaki kobenga.
Kasi soki yo obengi, yango eyókakanaka moke, moke, moke.
Bomoni? Na bongo Amitungisaka mpo na bino, ngai—ngai mpe
namitungisaka mpo na bino. Nakokaki kokóba, kobakisa minei
to mitano mosusu, na bongo, na mbala moko, Billy azali awa
mpe akolongola ngai na eteyelo. Kasi namilobelaki ete soki,
na ntembe te, na—nazalaka awa elongo na bino mibu nyonso
oyo, mpe mbala na mbala na ekólo mobimba, bo—boyebi ete
nalingaka bino. Oh, nalingaka bino lokola bana na ngai mpenza,
mpe bozali bana na ngai kati na Nsango-malamu. Naboti bino

mpo na Klisto, na nzela na Nsango-malamu. Sikawa nakanisi
ete malombo oyo mpe nyonso wana, nasili koyanola na yango.
242 Sikawa, nalingi bino. Mpe namilobelaki, soki nakendeki
kotiela bino maboko, mpe bomonaki ete Molimo Mosanto
nde azalaki kosala yango, na nsima mwa ntembe moko
ebandaki na kati ya liyangani, na kati ya molongo ndenge
wana. Nayebaki yango te, bazalaki koleka mbangu mingi, mpe
nalobaki lipamboli moko epai ya moto mosusu, mpe na nsima
Molimo Mosanto abaluki nsima na liyangani kosila mpe Atalisi
yango lisusu. Bomoni? Bomoni te ete Amitungisaka! Sikawa,
bino bomitungisaka? Bomitungisaka mpenza mpo na koloba:
“Kobanda na ntango oyo, eloko moko ezali na motema na ngai,
elobi na ngai ete bampasi na ngai esili. Nazali—nabikisami,
nakokóma na nzoto kolongonu”? Bondimi yango? Bótómbola
mabokompe bóloba: “Nandimi Yango!”Nzambe ápambola bino.

Na mói to na butu,
Amitungisaka mpo na bino.

243 Oyo ezali mpenza féti monene ya bolingo. Tóyemba yango
mpe tópesana mbote ya loboko.

Amitungisaka mpo na yo,
Amitungisaka mpo na yo;
Na mói to na butu,
Amitungisaka mpo na yo.

244 Naumisi bino mingi mpenza na ntongo oyo na lolenge ete
na—na…Mokengeli na ngai ateyaka ntango molai lokola ngai
te. Akomeka koteya bino nsango na mpokwa ya lelo, mpe
tokoyebisa bino soki liyangani ekozala mokolo ya Lomingo na
nse ya…motó ya liteya wana. Soki nayebisi bino te, mayangani
ekozala, ata bongo. Boye, bino nyonso, Nkolo ápambola bino,
moko na moko. Nakanisi ete mosala ya libatisi ekolanda sikawa.
245 Na bongo, soki bokoki kotelema mwa moke, mpo na
kosukisa. Tóyémba yango lisusu. “Bwáka mitungisi na yo epai
na Ye, mpo Azali komitungisa mpo na yo.” Sikawa, soki
omitungisaka mpo na Ye, tóloba: “Nkolo, ngai…” Wana bozali
kosala yango, bozali—bozali koloba boye: “Nkolo, nayebi ete
Omitungisaka mpo na ngai. Natómboli maboko na ngai, ngai
mpe nazali komitungisa mpo na Yo.” Tótómbola maboko likoló
sikawa na féti ya bolingo monene oyo, wana tozali koyemba.

Amitungisaka mpo na yo,
Amitungisaka mpo na yo;
Na mói to na butu,
Amitungisaka mpo na yo.

246 Sikawa wana togumbi mitó, tóloba…[Ndeko Branham
azali koyemba na nsé ya mongongo Amitungisaka Mpo Na
Yo—Mok.] Oh, boboto ya Nkolo na ngai! Bozali koyoka ndenge
bolingo na Ye ezali kobenda bino pembeni na Ye, boye te? Bóloba:
“Nkolo, ngai mpe nalingi Yo. Nalingaka Yo. Omitungisaka mpo

na ngai, Nkolo. Omitungisaki mingi na lolenge ete ntango
nazalaki mosumuki, Okufaki mpo na ngai. Ozokisamaki mpo na
mabe na ngai, na mapipi na Yo ngai nabikisamaki.”

Amitungisaka mpo na yo,
Amitungisaka mpo na yo;
Na mói to na butu,
Amitungisaka mpo na yo.

247 Bókanisa yango sikawa, wana bogumbi mitó. Nakosenga na
Ndeko Edwards oyo azali awa soki akoki kosilisa liyangani na
biso na libondeli. Kasi, liboso na yango, tóyemba yango lisusu na
nsé ya mongongo. Bóbosana te, na moi to na butu, Azalaka kaka
komitungisa. Amitungisaki. Yo ozali komitungisa? Loba: “Iyo,
Nkolo, nalaki ete nakomitungisa. Nakokende liboso sikawa.
Kobanda sikawa, nakomitungisa. Nakomitungisampo na litatoli
na ngai.”

Amitungisaka mpo na yo.
Ndeko Edwards. 

